
Nukae Nye Gbɔgbɔ Kɔkɔe?
 …bebli hafi takpekpea ɖe. Takpekpe sia anye esi to vo tso

takpekpe siwo míewɔna le afisia la gbɔ vie. Kloe la, ɣesiaɣi
ne míeva ƒoƒu ɖe afisia la, enyea takpekpe aɖe si…na dɔlélawo ƒe
dɔyɔyɔ kpakple ŋutilãme hãhiãwo. Esiawo dzie míetea gbe ɖo. Gake
fiẽ sia la míadze nyɔnyɔ̃ aɖe gɔme hena luʋɔ ƒe dɔyɔyɔ, ame—ame
ƒe gbɔgbɔ.

Ɖesiaɖe wòanye, ne Aƒetɔ la lɔ̃ la, Kwasiɖagbe ŋdi, le Kwasiɖagbe
sukua me, Kwasiɖagbe ŋdi la, míele gbe do ge ɖa ɖe dɔnɔwo ta eye
míawɔ dɔyɔyɔ fli, le Kwasigbe ŋdi, ne Aƒetɔ la lɔ.̃ Ke le kwasiɖa sia ƒe
zãwo me la, nua mimi mí ɖo be míaƒo nu le nu Mavɔwo ŋuti hena—
na luʋɔ.
2 Azɔ, míenyae bena ne ŋu—ŋutilã kpɔ dɔyɔyɔ la, ema nana be mí
katã míekpɔa dzidzɔ, elabena míenya bena esi fia kɔtɛ be mía Mawu
la yɔa dɔ dɔlélawo. Gake dɔléla ma, ne enɔ agbe didi la, ɖewomahĩ
agadze dɔ ake, ɖewo ate ŋu anye dɔléle ma ke si ŋu woda agbe
le nɛ lae, ke hã ema meɖe dɔyɔyɔ ɖa o. Dɔkita anae dzɔfitomedɔ
ƒe atike aɖe, eye ɖewomahĩ le ŋkeke eve megbe la woaku kpakple
dzɔfitomedɔ le esi wògblɔ be wohaya vɔ megbe. Dɔa gatrɔ gbɔ. Gake
ne luʋɔ sia ya kpɔ dɔyɔyɔ la, ekema, Agbe Mavɔ ye miexɔ, ɖe mia me.
3 Eye mexɔ se be míete ɖe Aƒetɔ Yesu ƒe Vava ŋu ale gbegbe, bena
edze be míawɔ ŋutete ɖesiaɖe si míate ŋui la akplɔ luʋɔ ɖesiaɖe
va Fiaɖuƒe la me, eye míatsɔ Fiaɖuƒe la yi na amewo, bena míaƒe
gbɔgbɔwo nate ŋu akpɔ dɔyɔyɔ. Mexɔe se be Yesu ƒe ŋutilãe nye ŋutilã
si dze dɔ wu si menya; esiae nye, ŋu—ŋutilã la, Kristo ƒe gbɔgbɔme
ŋutilã si le anyigba dzi, edze dɔ ŋutɔ.
4 Ke azɔ la, mímeɖoe be míalé mi ɖi fũ akpa ɖe zãme o, elabena
le zã gbãtɔ me la nɔƒe menɔ mía si sɔgbɔ be mía xɔlɔw̃o nanɔ anyi
o. Míele ɖoɖo wɔm na gbedoxɔ yeye tutu, agbadɔ gãa ɖe ɖe anyigba
sia dzi afii, alo afisiafi si Aƒetɔ la akplɔ mí yi ko; gake le nusi míenya
nu la, anye teƒe sia.
5 Ke azɔ míeɖe gbeƒã takpekpewo, tso Kuɖagbe va ɖo Kwasiɖagbe.
Gake azɔ Kwasiɖa ma, le enu wum ɖe Krismas mɔkeke me, ke esia
la…ɣesiaɣi si Aƒetɔ agblɔ na mí be míatɔ te la, ɣemaɣie anye game
la. Ɖeko míenya nusi ado tso eme o. Gake míexɔ se be míadetɔ
siwo le agbadɔ me afisia kple míaƒe nɔvihamewo (si nye, wo dometɔ
ɖeka nye—nye kɔkɔenyenye ƒe agbadɔ si le Utica, esi ƒe kplɔlae
nye Nɔviŋutsu Graham Snelling, kpakple esi le New Albany afisi
Nɔviŋutsu—Nɔviŋutsu Junie Jackson nye kplɔla le, eye esi hãe le

mɔgã dzi afisi Nɔviŋutsu Ruddell nye kplɔla le), mí kpakpli wo, hame
sia ƒe nɔvihamewo, míele agbagba dzem be…míakplɔ míaƒe amewo
de kadede nyuietɔ wu kple Kristo me. Esiae nye míaƒe taɖodzinu.
Eyata metia be maxlẽ nu eye mafia nu, hena fiẽsi ʋee siwo gbɔna la…
6 Fiẽ sia medi be maƒo nu le tanya sia ŋu be: Nukae Nye Gbɔgbɔ
Kɔkɔe? Eye etsɔ fiẽ la, maɖe gbeƒã le eŋu be: Nukaŋuti Wotsɔe Na Ɖo?
Eye le Fiɖagbe fiẽ la…Ke, na nyalélawo la, nyemedi be woalée le
Fiɖagbe zãme o: Aleke Mawɔ Axɔ Gbɔgbɔ Kɔkɔe? kple Aleke Manya
Ne Mexɔ Esia? Eye emegbe ɖeko míaɖe asi le mía ɖokuiwo ŋu,
ale be míakpɔ nusi me Aƒetɔ akplɔ mí le, hena Memleɖagbe kple
Kwasiɖagbe. Eye Kwasiɖagbe ŋdi la, anye dɔyɔyɔ takpekpe aɖe, eye
nyanyuikaka subɔsubɔ bubu anɔ anyi le Kwasiɖagbe fiẽ.
7 Eye azɔ míedi be amesiame nanya bena…Ke menya be
nyaƒokawo le dɔ wɔm le megbe xɔa me, eye míedi be míagblɔ esia.
Elabena, le takpekpe siawo tɔgbee me, siwo to nyanyuikaka ƒe ʋe me
la, míexɔna amewo tso kɔmahatsɔŋkɔ hame vovovowo me amesiwo
wofia nue ɖe woa ŋutɔwo ƒe dzixɔse nu, wo dometɔ ɖesiaɖe. Eye esia
katã sɔ gbe. Nyemedi kpɔ be maɖi fɔ le aɖika ƒãƒã ɖe nɔviwo dome me
o. Eye le takpekpewo me le egodo la, meɖea gbeƒã kuɖe nyanyuikaka
ƒe Nyateƒe gãwo ŋuti le Ŋɔŋlɔa me, kuɖe nusiwo dzi nɔvi siwo dea
asi nye takpekpea te la xɔna se. Gake, le agbadɔa me afisia la, me—
medina be maƒo nu kuɖe nusi dzie míawo míexɔ se la ŋu. Eyaŋuti,
nenye be—nenye be mimese egɔme o la, anye dzidzɔ nam be maxɔ
lèta alo dzesidede suea ɖe tso miagbɔ, ne miabiam se nu—nusitae
míexɔ edzi se nenema. Eye anye dzidzɔ nam be mate kpɔ aɖe egɔme
alesi mate ŋui.
8 Mienyaa, hame ɖesiaɖe, ne haƒenufiafia mele mia si o la, mienye
hame o. Ele be nane nanɔ mia si si miexɔ tsitre nɔ na, ɖoɖoa ɖewo
siwo me miele ɖe asi. Eye meka alesi anye amea ɖe ƒe ƒomedodo alo
kɔmahatsɔŋkɔ o la, ne wogbugbɔ dzi ame ma tso Mawu ƒe Gbɔgbɔ
me la, eyae nye nɔvinyeŋutsu alo nɔvinyenyɔnu, meka nusie o…Ate
ŋu anye be míeto vo tso mía nɔewo gbɔ le nu bubuwo me, abe alesi
ɣedzeƒe didi tso ɣetoɖoƒe gbɔ ene, gake nɔviwo ko míeganye. Eye
nyemele naneke wɔ ge wu be makpe ɖe nɔviŋutsu ma ŋu le zɔzɔ
nyuie, kplikplikpli kple Kristo me o. Eye mexɔ se be, Kristotɔ akuaku
vavã ɖesiaɖe la awɔ nenema ke nam.
9 Azɔ, mebia agbadɔ sia se be…Azɔ, menye ɖe míele gegem ɖe
esia me hena takpekpe gblelee aɖe ko o. Medi be mage ɖe eme, eye
medi tso miagbɔ, hebia tso mia si be, miatɔ dzo ana ɖesiaɖe le miaƒe
megbe, eye miaɖɔ nuvɔ̃ ɖesiaɖe ɖo, bena míele tetem ɖe esia ŋu kple
nusi katã le míaƒe dziwo kple agbewo me. Ele be míava afisia kple
taɖodzinu kolia ɖeka sia be míadzra míaƒe luʋɔwo ɖo na Aƒetɔ la ƒe

Vava, ke menye na taɖodzinu bubu o. Eye abe alesi meƒo nu hegblɔ
ene la, ɖewohĩ mate ŋu afia nu alo agblɔ nyaa ɖe le ɣeaɖeɣi faa si ato
vo vie tso nusi ame bubua ɖe, alesi woawo xɔnɛ sena la ŋu. Nye—
nyeme—nyemeva ɖe nyahehe ta o, mikpɔea, me—meva ɖe…Míele
afisia be míadzra Aƒetɔ ƒe Vava ɖo. Ke mesusu be hatsotso sue sia la…
10 Nɔvia ɖewo le gbɔnye afisia siwo va srã mí kpɔ siwo menya, tso
teƒe vovovowo, eye enye dzidzɔ na mí be míaxɔ wo. Eye ɖikekea
ɖeke mele me be wole afisiafi le ƒuƒoƒea me o, ame bubuwo tso dua
godo, ɖewo tso míaƒe dua kasawo le afii. Ke dzi dzɔ mí be míexɔ
mi, eye míekpɔ ŋudzedze le mia ŋu ŋutɔ, be mielɔ̃ mí ale gbegbe be
mieva be miase nusiawo. Mawu…Ne miaheyi aƒe me, nɔvinyeŋutsu,
nɔvinyɔnu, atsɔ kesinɔnu xɔasi siwo Mawu akɔ ɖe miaƒe dzi me ayii
la, enye nye gbedodoɖa.
11 Ke na agbadɔ sue sia la, wònye mexɔ se be ame nyui kekeake
siwo mexɔ se be woli le anyigba dzi la, vana agbadɔ sia me. Azɔ,
nyemegblɔ kura be “wo katãe” nye ame nyiwo kekeake o. Ɖe
megblɔ be ame nyui kekeake aɖewo le anyigba dzi vana agbadɔ
sia me. Gake ŋkeke ɖe ŋkeke dzi, esi mele gbɔgbɔm, tso takpekpe
yi takpekpe me la, mekpɔ hiãhiã gãa ɖe le agbadɔ sia dzi, hiãhiã
gãa ɖe le eme, ke eyae nye yɔyɔ fũ, alo ɖokuiŋukɔkɔ, agbea si
goglo, zɔzɔ kplikplikpli kple Mawu. Eye medo ŋugbe na wo be
mawɔ nusia, ahe Gbedeasi sia vɛ na wo. Ke dzi dzɔ mí be mieva be
miade ha kpli mí le Mawu ƒe Nya ŋuti, esime míele nu fiam hele
agbagba dzem be míahee ɖe go.
12 Azɔ, le zã etɔ̃ gbãtɔãwo me la míele tanya aɖeke gobii tsɔ ge
aɖe gbeƒã le eŋu o, negbe Gbedeasi aɖe be míafia nu tso Mawu ƒe
Nya la me.

Ke azɔ, hena, nyemabia tso amea ɖeke si be newɔ naneke si nye
ŋutɔ nyemawɔ o. Ke kwasiɖa sia nye Kalvaria blibo nam. Esusɔ vie
mayi ɖe—ɖe ɖi me, ne mate ŋu agblɔ nenema, vaseɖe esi esusɔ vie
ne mabu ɖe ɖokuinye. Gake megblẽ lɔlɔñu ɖesiaɖe, kple nusianu si
menya la, ɖe Aƒetɔ la si me keŋkeŋ.
13 Nyitsɔ zãme, esi zã ga wuieve ƒo yina vie la, nye kple srɔñye,
míenɔ tsitrenu, henɔ gbe dom ɖa nɔ nu ƒom na Aƒetɔ la, zikpui suea
ɖe nɔ mía titina le…le míaƒe anyinɔxɔ me, heʋu Biblia eve daɖi la,
míekɔ mía ɖokuiwo ŋuti yeyee na Mawu, hena subɔsubɔ blibo, be
míaɖe asi le mía ŋutɔwo ƒe lɔlɔñu, kple nu ɖesiaɖe, kple susu gbegblẽ
ɖesiaɖe ŋu, be míasubɔ Aƒetɔ Yesu.

Eye meka ɖe dzi be nɔnɔme ma kee, le miawo hã si, bena miewɔ
nenema ke. Ekema esime míeva fiẽ sia la, anyigba kɔkɔe dzie míeva,
le amesiwo le gbe dom ɖa, hele nu tsim dɔ la dome, eye wowɔ

ɖɔɖɔɖowo, hele gbesɔsɔ be yewoaxɔ nane tso Mawu gbɔ. Eye menya
be amesi va kple dɔwuame la matrɔ adzo kple dɔwuame o, ke boŋ
Mawu anyii kpakple Agbe Bolo.
14 Azɔ, hafi míaxlẽ nu le Eƒe Agblalẽ kɔkɔea me la, mina míade
míaƒe tawo to hena ɣeyiɣi via ɖe le gbedodoɖa me.
15 Aƒetɔ, wodo gbe ɖa xoxo le teƒe sia fiẽ sia. Nuwo va me…hadzidzi
siwo Viwòwo dzi la nye Zion hawo. Woƒe dziwo kpɔ dzidzɔ. Ke míeva
afisia be míakɔ mía ɖokuiwo ŋu na Wò, eye míasubɔ Wò tso míaƒe
luʋɔ ƒe gogloƒe ke. Ke míele ŋku ɖom nusia dzi na Wò, Aƒetɔ, bena
Ègblɔ esi Nènɔ to la dzi hefia nu Wò nusrɔl̃awo bena, “Yayratɔwoe
nye amesiwo dɔ kple tsikɔ le wuwum ɖe dzɔdzɔenyenye ŋu, elabena
woawoe aɖi ƒo.” Èdo nusia ŋugbe, Aƒetɔ. Míeva le fiẽ sia kple dzi
siwo le nuvo. Míeva, esi dɔ kple tsikɔ le míawum, eye míenya bena
Wò la nàlé Wò ŋugbedodo me ɖe asi tsã.
16 Esime míete kpɔ be míaʋu Biblia Kɔkɔe sia ƒe axawo, axlẽ nu tso
Eme la, na be Gbɔgbɔ Kɔkɔe natsɔe Wòade dzi sia dzi gbɔ. Na be Nuku
la nage ɖe xɔse deto nyonu me, bena wòatse ŋugbedodo ɖesiaɖe si
ŋugbe Nya la do la ƒe kutsetse. Ɖo to mí, Aƒetɔ, klɔ mía ŋuti, eye
dzro mía me kpɔ. Ke ne nu makɔmakɔa ɖe anɔ mía ŋu la, Aƒetɔ, nuvɔ̃
aɖe si me womeʋu o la, nane si masɔ gbe o la, ɖe esia fia fifi laa,
Aƒetɔ, míazɔ ayi ɖawɔe kaba, elabena míede dzesi be míele agbe le
Aƒetɔ Yesu ƒe Vava ƒe vɔvɔl̃i te. Eye mieva, O Mawu Kɔkɔe, le Wò—
Wò dzɔdzɔenyenye ƒe vɔvɔl̃i me fiẽ sia, eye míele kuku ɖem hena
ɖokuitsɔtsɔna, kple ɖokuiŋukɔkɔ, kple Gbɔgbɔ Kɔkɔe ƒe ameyɔyɔ le
míaƒe agbewo me.
17 Esime míekpɔ bena nyɔnyɔ̃ ƒe dzo la de asi tsitsi me la, na be
míatsɔ Nya la ƒe nakewo ade eme, bena Esia nabi yeyee ake, ne míaƒe
dziwo nayɔ fũ kple aɖivewɔwɔ. Kɔ mía ŋuti, Aƒetɔ, to Wò Nya xɔasi
kple Wò Ʋu, kple Wò amenuveve me, míeɖe kuku. Eye akpedada kple
kafukafu katã nanye Tɔwò. Ɖe nazabubuwo katã ɖa le míaƒe dziwo
me. Klɔ mía ŋuti, O Aƒetɔ. Na mí dzi siwo dza, kple asi siwo dza, kple
susu siwo dza, ale be míate ŋu ava Wò kɔkɔeƒe la, zã ɖe zã megbe,
anɔ dzidzɔ kpɔm ayɔ fũ kple Wò Gbɔgbɔ. Míebia esia le Yesu Ŋkɔ me,
eye ɖe Eƒe dɔ la ta. Amen.
18 Medi be maxlẽ Nya la enumake azɔ. Eye esime…Mebia tso mia
si be miatsɔ miaƒe Bibliawo, miaƒe nuŋlɔtiwo, miaƒe pepawo vɛ, na
Ŋɔŋlɔawo ŋɔŋlɔ ɖi. Ne edzro mi nenema la, anye nusi anyo ŋutɔ.
Ke azɔ esime mianɔ ekem ɖe Dɔwɔwɔwo ta 7 lia me, be míatsɔ dze
egɔme; aɖo biabia la ŋu, alo adze biabia sia ŋu ɖoɖo gɔme bena:
Nukae Nye Gbɔgbɔ Kɔkɔe?

19 Naneke meli si aɖu Satana dzi o, naneke meli le anyigba dzi kpɔ
va na fifia si ate ŋu aɖu Satana dzi kpɔ gbeɖe, abe Mawu ƒe Nya ene
o. Yesu wɔ Eŋu dɔ le Eƒe ʋiʋli gã la me; Egblɔ be, “Woŋlɔ ɖi be…”
20 Eye ŋdi sia, esime menɔ to ɖom, ŋkeke ʋeea ɖewo va yi, le radio
dzi la ewɔ sigbe ɖe wodi be yewoagblɔ bena dzɔdzɔmea dzɔ tso
dzowɔ si ya ƒoƒu me, kple phosphate aɖe, kple tomenu ʋeea ɖewo
tso anyigba me, eye ŋdɔ ƒe dzoxɔxɔe wɔ agbekui si na agbe ene. Ale
gbegbe wòɖi kokoe! Wònye, ɖe boŋ ŋdɔʋuʋu wuna agbekui ɖesiaɖe.
Tsɔ agbekuia ɖe ɖo ŋdɔ gbe, awui enumake. Ke numa tɔgbea ɖeke
meli o; gake Satana le etem kpɔ be yeatsɔ numa ƒom. Eye esi mekplɔ
nye Rebekah sue la yi suku ŋdi sia, henɔ mɔ dzi gbɔna la, megaʋu
radio la ake; ke mesusu be magava ɖo nya ma me ake, eyata ɖeko
megatsii.

Eye esi meyi ŋgɔgbe vie le mɔ la dzi la, Satana gblɔ nam be, egblɔ
be, “Ènya be Ŋutsu ma si mieyɔna be Yesu la nye ame ɖe ko, si nɔ
anyi gbeɖeka le Eŋɔli me, sigbe Billy Graham alo Orals Roberts enea?
Enye ŋutsua ɖe si ŋu amewo de asi habɔbɔ ɖe Eŋu henɔ gbɔglɔm be
Enye Ame ŋkuta aɖe, eye le ɣeyiɣia ɖe megbe ko la Eva zu gã ɖedzi,
eye emegbe la Ezu mawu aɖe—aɖe na wo. Ke azɔ la ekaka ɖe xexea
katã me, tso esime Wòku, ke evɔ.”
21 Mesusu be, “Kpɔ alakpatɔ sia ɖa!” Eye mexa kɔna le Graham ƒe
Mɔtsoƒe tututu. Megblɔ be, “Satana, wò si le nu ƒom na nye dzitsinya
la, medi be mabia nya ʋeea ɖewo wò: Amekae nye amesi ŋu Hebrivi
nyagblɔɖilawo gblɔ le be ele vava ge? Amekae nye Mesia si wosi
ami na? Nukae nɔ amesiwo Kpɔe doŋgɔ hegblɔ Eƒe agbenɔnɔ daɖi,
ƒe akpewo doŋgɔ na Eƒe afisia vava la dzi? Amekae gblɔe ɖi pɛpɛpɛ
nenema? Eye esi Wòva la, wogblɔ bena, ‘Wobui ɖe dzidalawo dome,’
eye Wòwɔe nenema. ‘Wode abi eŋu ɖe míaƒe dzidadawo ta,’ eye
Wòwɔe nenema. ‘Woɖe Eƒe yɔdo ɖe kesinɔtɔwo dome, gake Egafɔ, le
ŋkeke etɔãgbe,’ eye Wòwɔe nenema. Ke gawu la Edo Gbɔgbɔ Kɔkɔe
ƒe ŋugbe, eye Mexɔe. Eyata enyo na wò wu be nànɔ adzɔge le Eŋu,
elabena woŋlɔe ɖi le Nya la me, eye Nya sia nya nye nyateƒe.” Kasia
wòdzo. Tsɔ Nya la nɛ ko, ema su. Mate ŋu anɔ tsitre ɖe Nya ma nu
o, elabena wogbɔ ɖe Eme.

Mina míadze nuxexlẽ la gɔme le Dɔwɔwɔwo ƒe Agbalẽ ta
7 lia me.

Azɔ nunɔla gã la gblɔ bena, Ele me nenema?
Eye eya gblɔ bena, Ŋutsuwo, nɔviwo, kple fofowo, miɖo to;

Ŋutikɔkɔe ƒe Mawu la ɖe eɖokui fia mía fofo Abraham, esime
wòle Mesopotamia, hafi wòva nɔ Xaran,



6 NYA SI WOGBLƆ LA

Eye wògblɔ nɛ bena, Ʋu tso wò anyigba dzi, kple fowòmeawo
gbɔ, eye nàyi anyigba si mafia wò la dzi.
Tete la esi wòdo go tso Kaldea-nyigba dzi la, eva nɔ Xaran:

eye tso ema dzi, le fofoa ƒe ku megbe la, ena wòʋu va anyigba
sia, si dzi miele azɔ la dzi.
Eye mena domenyinyia ɖekee ɖe edzi o, menye afɔ ɖeka ƒe

kekeme hã o: eye wòdo ŋugbe bena yeatsɔe anae wòanye eya,
kple eƒome si gbɔna le emegbe la tɔ, esi vi mele esi haɖe o.
…Ke ale Mawu ƒo nu enye esi, Bena eƒe dzidzimeviwo anye

amedzrowo le dzronyigba dzi; eye woawɔ wo kluviwoe, eye
woasẽ ŋuta le wo ŋu ƒe alafa ene sɔŋ.
Eye dukɔ si woanye kluviwo na la, nye la madrɔ̃ ʋɔnui,

Mawue gblɔe: eye nusiawo megbe la woado go, eye woasubɔm
le teƒe sia.
Eye wòna aʋatsotso ƒe nubablae: eye ale Abraham dzi Isak,

eye wòtso aʋa nɛ le ŋkeke enyiagbe; eye Isak dzi Yakob; eye
Yakob dzi tɔgbui wuieveawo.

22 Le teƒe sia dzi la, míedi be míate ɖe tanya sia, si mebu be enye
tanya gãa ɖe na egbeŋkeke la ŋu, si nye…Nuka Enye Gbɔgbɔ Kɔkɔe?
Nuka Wònye? Ke, azɔ, susu si ta metsɔ tanya sia le fli sia tɔgbe me la
enye be, màte ŋu ava xɔ Gbɔgbɔ Kɔkɔe o negbe ɖe ènya nusi Wònye.
Eye mète ŋu le Exɔ ge, ne èganya nusi Wònye hã, negbe ɖe èxɔ se
be wona Esia ye, eye Wònye ye tɔ. Ke, ale la, màte ŋu anya ne èxɔ
Esia alo mèxɔe o, negbe ɖe ènya emetsonu si Wòhea vɛ. Ekema ne
ènya nusi Wònye, kple amesi Wodɔe ɖa na, kple nuwɔna si Wòhena
vae ne Eva la, ekema ànya nusi èxɔ ne Eva. Mikpɔea? Ema ɖeɖe su
aɖɔ nya ɖo.
23 Sigbe alesi menɔ nu ƒom na Nɔviŋutsu Jeffries egbe ene, eye
wògblɔ be, “Adzrom be manɔ takpekpea me fiẽ sia, gake manɔ afima
etsɔ si gbɔna fiẽ.” Eya menya be takpekpe la nɔ edzi yim o, elabena
míeɖe gbeƒã esia o; ke afisia ɖeɖeko. Amea ɖewo le…Nɔviŋutsu Leo
kple ame mamleawo ŋlɔ nu na mía xɔlɔã ɖewo hegblɔe na wo, le dua
godo. Enyo, elabena esi nɔƒe mele mía si o tae.
24 Azɔ megblɔ be, “Nɔviŋutsu Jeffries, ne èdɔm ɖa be maɖaʋu
wò ami vudowo dometɔ ɖeka, evɔ nyemenya naneke tso eŋu o la,
ɖewomahĩ mana nua katã nawó. Ate ŋu anye be matro safui si medze
o alo mado dzo na mɔ̃ si medze o. Ele be manya alesi mawɔe hafi
mawɔe.”

Ke nenema wòle kpakple Gbɔgbɔ Kɔkɔe xɔxɔ. Ele be nànya nusi
gbɔ nègbɔna ɖo, kple alesi nàxɔ Esiae, kple nusi Wònye la.

Azɔ, le ɖoƒe gbãtɔ, wodo Gbɔgbɔ Kɔkɔe ŋugbe.
25 Míate ŋu atsɔ kwasiɖa ewo ke gbeɖe la…ɖeko míakpa toga le
tanya la ŋu, nusie nye Gbɔgɔ Kɔkɔe. Gake, le ɖoƒe gbãtɔ la, medi be
mate ɖe eŋuti esi sinu asu ɖeɖeko ana nyakɔ gãtɔ la na zã ɖesiaɖe,
emegbe makpɔ nenye be biabia ɖe anɔ anyi le zã si adze eyome.
26 Ame nenie le xɔa me afisia si mexɔ Gbɔgbɔ Kɔkɔe o, mexɔ Gbɔgbɔ
Kɔkɔe ƒe nyɔnyrɔ̃ o? Mikɔ miaƒe asiwo yi dzi, ènya be yemexɔe o.
Mikpɔ asiwo ɖa.

Azɔ medi be maƒo nu le Eŋu, abe ɖe Gbɔgbɔ Kɔkɔe nye dzesi ene,
elabena dzesi Wònye. Míede dzesii bena—bena wona ŋugbedodo
la mí to…Abraham enye ŋugbedodo la ƒe fofo, elabena Mawu tsɔ
ŋugbedodo la na Abraham kple eƒe Nuku si ava le emegbe. Wowɔ
ŋugbedodo la “na Abraham kple eƒe Nuku la.” Eye dzesi sia nye
nubabla me nɔlawo tɔ.
27 Azɔ, vovototo gãa ɖe le Kristotɔ ɖeɖe kple Kristotɔ si yɔ fũ kple
Gbɔgbɔ Kɔkɔe la dome. Ke azɔ míele esia kpɔ ge le Ŋɔŋlɔa me, eye
míatsɔe da ɖe enɔƒe tututu le Ŋɔŋlɔa me. Le ɖoƒe gbãtɔ la, Kristotɔa
ɖe li si ʋua eme be yenye Kristotɔ. Gake ne Kristotɔ sia meyɔ fũ
kple Gbɔgbɔ Kɔkɔe o la, ɖeko wòle afɔɖeɖe me be wòazu Kristotɔ.
Mikpɔea? Ele eme ʋum be yexɔ Edzi se; ele dɔ wɔm yina Egbɔ, gake
Mawu mekpɔ nae Gbɔgbɔ sia, sinye Gbɔgbɔ Kɔkɔe haɖe o. Mekpɔ ɖo
dzesiɖoƒe ma gbɔ kple Mawu o, bena Mawu nade dzesiie o.
28 Elabena, ema la, Mawu wɔ nubabla kple Abraham, le esime Wòyɔ
Abraham vɔ megbe, esie nye kpɔɖeŋu na xɔsetɔ ƒe yɔyɔ egbe.

Eyɔ Abraham, eye Abraham do go le eƒe anyigba dzi heyi ɖe
dzronyigba dzi, be wòanɔ dzrowo dome, ke emae nye kpɔɖeŋu kuɖe
ɣeyiɣi si me Mawu yɔ ame be wòadzudzɔ eƒe ŋlɔmiwɔwɔ, ne wòatrɔ
dzime tso eƒe nuvɔw̃o me. Etrɔ azɔ tso ame haho si dome wònɔ la gbɔ,
be wòanɔ ameha yeye dome, anɔ ame ƒomevi yeyewo dome.

Ke emegbe esi Mawu kpɔ be Abraham wɔ ŋuteƒe na ŋugbedodo
si Mawu nae la, bena ele vi dzi ge la, eye to vi sia dzi woayra anyigba
katã la, ale Mawu ɖo kpe eƒe xɔse dzi henae dzesi, eye dzesi mae nye
aʋatsotso. Ke aʋatsotso nye Gbɔgbɔ Kɔkɔe ƒe kpɔɖeŋu.
29 Le kpukpui si kplɔe ɖo me zi ɖeka me le tanya si míexlẽ fifi laa
me la, ne miadi be miaŋlɔe daɖi. Eye la…Stefano gblɔ be, le kpukpui
51 lia me:

Mi kɔlialiatɔwo…amesiwo ƒe dzi kple to wometso aʋa na o,
mitsia tre ɖe Gbɔgbɔ Kɔkɔe ŋu ɖaa: abe alesi mia fofowo wɔ
ene la, nenema ke miawo hã miewɔ.

30 Aʋatsotso nye Gbɔgbɔ Kɔkɔe ƒe kpɔɖeŋu. Eye Mawu na Abraham
aʋatsotso ƒe—ƒe dzesi le esime wòxɔ Mawu le Eƒe ŋugbedodo nu vɔ
la megbe hedo go yi dzronyigba dzi. Mikpɔea? Enye dzesi aɖe.

Ke eviawo katã, kple nuku si ava le emegbe la, ele be dzesi sia
nanɔ woƒe ŋutilã ŋu, elabena eyae nye vovototo la. Esia wòle be
woama wo ɖa tso dukɔ mamleawo gbɔ, aʋatsotso ƒe dzesi sia ye.
31 Ke emae Mawu zãna egbe. Eyae nye dzime ʋatsotso ƒe dzesi,
Gbɔgbɔ Kɔkɔe, emae wɔ Mawu ƒe Hame la wònye Hame si ɖe ɖe
aga tso dzixɔse mamleawo katã, xɔsewo kple kɔmatsɔŋkɔwo gbɔ.
Wole kɔmahatsɔŋkɔ ƒomevi ɖesiaɖe me, gake wonye dukɔ si le aga.
Mina maƒo nu na amea ɖe minuti eve, mate ŋu agblɔe na wò nenye
èxɔ Gbɔgbɔ Kɔkɔe alo mèxɔe o; nenema kee miawo hã. Eɖea wo
ɖe aga. Enye dzesidede. Enye dzesi. Ke Gbɔgbɔ Kɔkɔe la nye dzesi.
Eye enye…

Vi ɖesiaɖe si gbe aʋatsotso le Nubabla Xoxoa me, nusi nye
ŋgɔdovɔvɔl̃i na Gbɔgbɔ Kɔkɔe la, ele be woaɖee ɖa tso dukɔ la dome.
Mate ŋu ado ƒome kple ƒuƒoƒe mamlea o, ne egbe be womatso aʋa
na ye o.

Azɔ mitsɔ esia sɔ kple egbe. Amea ɖe si agbe be yemaxɔ Gbɔgbɔ
Kɔkɔe ƒe nyɔnyrɔ̃ o la, mate ŋu akpɔ ƒomedodo le amesiwo xɔ Gbɔgbɔ
Kɔkɔe la dome o. Ɖeko màte ŋu awɔe o. Ele be nànye dzɔdzɔmea ɖe.
Sigbe, enye…
32 Danye si le afima gblɔna kokoko be, “Xevi siwo to fu ɖekawoe
dzona ɖedu.” Enyo, lododo xoxoa ɖe wònye, gake enye esi nye
nyateƒe. Miate ŋu akpɔ ahɔnɛ kple akpavia woade ha o. Woƒe nuɖuɖu
menye ɖeka o. Woƒe nɔnɔmewo menye ɖeka o. Woƒe didiwo menye
ɖeka o.

Ke nenema wòle na xexeame kple Kristotɔ ne wotsɔ Gbɔgbɔ
Kɔkɔe tso aʋa na wò, esi gɔmee nye, “ŋutilãyi ɖeɖe ɖa.”
33 Aʋatsotso la ŋutsu ŋu ko wòate ŋu anɔ. Gake ne nyɔnu ɖe ŋutsu
aɖe la, ezu eƒe akpa ɖe, wotso aʋa nɛ kpakplii. Miɖo ŋku dzi, le
Timoteo me, afisi Wògblɔ le le afiaɖe bena, “Ke woaɖee to vidzidzi
me, ne enɔ xɔse kple kɔkɔenyenye kple ɖokuidziɖuɖu me.”
34 Azɔ, aʋatsotso. Mienya esime…Sara ko nu le agbadɔ me le eƒe
megbe, le Mawudɔla la ƒe nya nu, esime Wògblɔ be, “Abraham,” evɔ
menya amesi wònye o, amedzro aɖe, “afika srɔw̃ò, Sara le?” Aleke
wɔ Wònya bena esrɔã wònye?
35 Abe alesi Yesu gblɔ ene be, “Alesi wònɔ le Lot ƒe ŋkekewo me la,
nenema ke wòanɔ le amegbetɔ Vi la ƒe vavagbe.” Miɖo ŋku dzi, dzesi
mawo la womewɔ wo le afima le Sodom kple Gomora, le xexeame,
kɔnyilawo dome o. Gake enye Ametiatiawo, amesiwo woyɔ do goe la

tɔ. Eye woyɔ Abraham do goe. Eye nyagbe hame gɔmee nye “amesiwo
woyɔ do goe; siwo woɖe ɖe aga,” sigbe alesi Abraham ɖe eɖokui ɖe
aga hexɔ aʋatsotso ene.

Eye ale esi Sara ko Mawudɔla la ŋutɔ ƒe gbedeasi la, anye ne
Mawu awui ɖe teƒe ma zi ɖeka; gake Mate ŋu awɔ vɔ̃ Sara esi mawɔ
vɔ̃ Abraham o, elabena wonye nu ɖeka. Nyɔnua nye eƒe akpa aɖe.
“Mieganye eve azɔ o, ke ɖeka.”
36 Eyata, aʋatsotso, Gbɔgbɔ Kɔkɔe egbe la tsoa aʋa na dzi. Eye
wònye dzesi, dzesi si wona.

Amea ɖe gblɔ nyitsɔ laa bena…Megatrɔ le esia gblɔm, menye
abe ahatse kaka ene o. Elabena, enye nyateƒe, gake eɖi ahatse kaka.
Abe alesi megblɔna kokoko bena, teƒe sia menye ahatsekaƒe o. Gake
Germaniatɔ suea ɖe nɔ anyi le Ɣetoɖoƒe Ƒuta, afisi míetso medidi
o. Exɔ Gbɔgbɔ Kɔkɔe. Eye wònɔ yiyim le mɔdodo dzi, eye ne ezɔ
dometsotso vi aɖe la, akɔ eƒe asiwo yi dzi eye wòaƒo nu kple aɖeyeye.
Eye wòade afɔ du me, ati kpo, eye wòado ɣli. Ke enɔ dɔ me, nɔ edzi ko
nenema, eye eƒe dɔƒetɔ gblɔ nɛ bena, “Afika nèyi?” Uh-huh. Melɔña
teƒe mawo afisi nèyi. Egblɔ be, “Anye ɖe èyi ɖe sukulu mawo dome.”

Egblɔ be, “Ke ɖe èbu be wonye sukuluwoa?”
Egblɔ be, “Kakaɖedzitɔe, eyae wonye.”

37 Egblɔ be, “Enyo, woakafu Aƒetɔ ɖe sukuluawo ta!” Eye wògblɔ
be, “Ènya nukae? Sukuluwo wɔa dɔ gã aɖe.” Egblɔ be, “Le kpɔɖeŋu
me, ne ètsɔ ʋu, heɖe sukuluwo katã le eŋu la, naneke magasusɔ nàkpɔ
wu ‘gakpo ɖeɖe o.’” Eyata esia sɔ gbe kloe.
38 Ne Gbɔgbɔ Kɔkɔe va dziwò la nàto vo ale gbegbe, vaseɖe esi
xexe sia me ƒe susu malɔ̃ wò nyagbɔ o, eye woatsi tre ɖe ŋuwò, eye
womagadi be yewoabɔ awɔ naneke kpli wò, kura o. Wodzi wò tso
Xexe bubu me. Nàzu amedzro ale gbegbe ko, amedzro zi gbɔ zi ewoe
nàzu, tsɔwu be ne èyi ɖe Afrika ƒe avetsu nutowo me ɖaa ke. Ne
Gbɔgbɔ Kɔkɔe va dziwò la nàto vovo, ke Enye dzesi. Enye nusi de
dzesi wò le amewo dome.
39 Azɔ, nàgblɔ be, “Ekema, Nɔviŋutsu Branham, aʋatsotso ƒe dzesi
ma wona Abraham hã?” Nyateƒe ye. “Kple na eƒe Nukua?” Ẽ.
40 Esɔ gbe, azɔ míake Galatiatɔwo, ta 3 lia, kpukpui 29 lia, eye
míakpɔ alesi woate ŋu azã esia na mí. Galatiatɔwo 3:29, eye
míakpɔ alesi woate ŋu azã aʋatsotso na Trɔs̃ubɔlawo, ne míenye
Trɔs̃ubɔlawo; esi, míenye to dzidzi dzɔdzɔmetɔa nu.

Azɔ, gbãtɔ la, medi be maxlẽ kpukpui 16 lia.

Azɔ na Abraham kple eƒe nuku wona ŋugbedodo la.
(Abraham kple eƒe nuku!) Eya megblɔ be, Kple eƒe nukuwo
o,…
Nu ɖesiaɖe ƒomevi ko…agblɔ be, “Oo, nye hã, menye Abraham

ƒe nukuwo.” Gbeɖe. Na “Nuku,” ɖeka Abraham ƒe Nuku!
…Menye nukuwo, abe ɖe wosɔ gbɔ ene o; ke abe ɖeka boŋ,

Kple na—na wo…Kple na wò nuku, esie nye Kristo.
41 Kristo enye Abraham ƒe Nuku la. Ɖe miexɔ esia sea? [Ƒuƒoƒea
gblɔ be, “Amen.”—Tala.] Esɔ gbe, azɔ mina míake kpukpui 28 lia
kple 29 lia.

Afisi Yudatɔ alo Helatɔ, kluvi alo ablɔɖevi megale o, alo afisi
ŋutsu alo nyɔnu megale o: elabena mí katã míezu ɖeka le Yesu
Kristo me.
Eye ne miele Kristo me la, ekema mienye Abraham ƒe nuku,

eye mienye domenyilawo le ŋugbedodo la nu.
Aleke míezuna “Abraham ƒe Nuku lae?” To Kristo me nɔnɔ me,

ekema míezu Abraham ƒe Nuku. Ke nukae nye Abraham ƒe Nuku? Abe
alesi, míate ŋu ayi edzi le Romatɔwo 4 kple teƒe bubuwo me ene.

Abraham mexɔ ŋugbedodo la le esime wotso aʋa nɛ o. Be woafia
bena aʋatsotso la kpɔɖeŋu wònye, exɔ ŋugbedodo la hafi wova tso
aʋa nɛ. Ke esia nye kpɔɖeŋu, na asidada ɖe eƒe xɔse si nɔ esi hafi
wova tso aʋa nɛ la dzi.
42 Azɔ, ne míele Kristo me la, míezu Abraham ƒe Nuku eye míenye
domenyilawo kple Kristo, eyaŋuti, metso amesi míenye gbɔ o, Yudatɔ
alo Trɔs̃ubɔla.

Eye, “Abraham ƒe Nuku la,” Abraham ƒe Nuku la Abraham ƒe
xɔse le esi, si léa Mawu le Eƒe Nya nu. Meku ɖe alesi gbegbe Wòɖi nu
ɖikokoe la ŋu o, alesi nàwɔ nu tramae la ŋu o, alesi gbegbe Wòwɔ wò
ame tɔxɛ o la, nàtsɔ Mawu ɖe Eƒe Nya nu meka nusie o.
43 Abraham xɔ ƒe blaadre vɔ atɔ,̃ eye Sara xɔ blaadẽ vɔ atɔ,̃ wotsɔ
Mawu ɖe Eƒe Nya nu, heyɔ nusianu si to vo na Esia abe ɖe meli o
ene. Nuka nàsusu be dɔkitawo abu, le ŋkeke ma me? Nuka nàsusu
be amewo nabu, ne wokpɔ ametsitsi, si xɔ ƒe blaadre vɔ atɔ̃ le yiyim
le Mawu kafum, be “yele vi dzi ge” le yesrɔ̃ ƒe dɔme, eye nyɔnua xɔ
ƒe blaadẽ vɔ atɔ,̃ wònye eto gbelele ŋu ƒe blaeve vɔ atɔ̃ va yi? Gake,
mikpɔea, ana nàwɔ nu ɖikokoe, Abraham ƒe xɔse.
44 Eye ne wotso aʋa na wò to Gbɔgbɔ Kɔkɔe dzi la, Awɔ numa ke na
wò. Ana be nàwɔ nanewo si mesusu be yeawɔ o. Ana be nàtsɔ Mawu
le eƒe ŋugbedodo la nu eye nàxɔ Mawu dzi se.

45 Azɔ, Eganye, le—le ŋugbedodo kple dzesi megbe la, Eganye
nutrenu hã. Azɔ ne miayi ɖe Romatɔwo me kplim la. Gbã la, medi be
miayi Efesotɔwo 4:30 me kplim, eye mina míaxlẽe le teƒe sia minuti
ɖeka. Efesotɔwo 4:30 gblɔ ale.

Azɔ, miase ame geɖewo anɔ gbɔgblɔm be nu vovowo nye
nutrenuwo. “Ne ège ɖe hame la me la, èxɔ hamea ƒe nutrenu.” Eye
amea ɖewo hã gblɔ bena, “Enye ŋkeke tutɔa ɖe me lélé ɖe asi, sabat
ŋkekea ɖe, eyae—eyae nye Mawu ƒe nutrenu.” Wo dometɔa ɖewo
gblɔ be, “Ne míetsɔ míaƒe hamevinyenye de kɔmahatsɔŋkɔa ɖe me
la, wotre mía nu ɖe Mawu ƒe Fiaɖuƒe la me.”
46 Azɔ, Biblia gblɔ be, “Amesiame ƒe nya nanye alakpa, ke Mawu tɔ
nanye Nyateƒe.” Azɔ, Efesotɔwo 4:30 egblɔ ale:

Eye migawɔ nusi ave Mawu ƒe Gbɔgbɔ Kɔkɔe la o, amesi me
wotre mia nu le hena xɔxɔ ƒe ŋkeke la.

47 Nye nya nu le sesẽ ge vie le esia me azɔ, be maɖoe anyi. Azɔ,
mi nɔvi senyahelawo milé mia ɖokuiwo kpoo hena ɣeyiɣi vi aɖe.
Mikpɔea? Ɖe miede dzesi vaseɖe ɣekaɣie nutetre la se ɖoa? Menye
vaseɖe nyɔnyɔ̃ bubu dzi o, vaseɖe ɣeyiɣi bubu si nane meyi dzi nyuie
o. “Vaseɖe miaƒe xɔxɔ ŋkeke la dzi,” nenema gbegbee nutetre la didi
va se ɖo. “Vaseɖe miaƒe xɔxɔ ŋkeke la dzi,” esime woaxɔ mi be miava
nɔ kpakple Mawu, nenema gbegbe Gbɔgbɔ Kɔkɔe la tre mia nu va se
ɖo. Menye tso nyɔnyɔ̃ yi nyɔnyɔ̃ me o; ke boŋ tso Mavɔmavɔ me yi
Mavɔmavɔ me, wotre mia nu kple Gbɔgbɔ Kɔkɔe.

Numae Gbɔgbɔ Kɔkɔe nye, Enye Mawu ƒe nutrenu, si Wòkpɔ…
miekpɔ amenuveve le Eƒe ŋkume, eye Wòlɔ̃ wò, eye Wòxɔ dziwò
se, eye Wòtsɔ Eƒe nutrenu da ɖe dziwò. Nukae nye nutrenu? Ame
ɖesiaɖe…Nukaŋutie, nutrenu fiana alo gɔmee nye “dɔ si nu wowu.”
Amen. Mawu ɖe wò, kɔ ŋuwò, klɔ ŋuwò, kpɔ amenuveve le gbɔwò,
hetre nuwò. Ewu enu. Ezu eƒe nuwɔwɔ vaseɖe wò xɔxɔ ŋkeke la dzi.
Nusi nu wotre enye “nusi wu nu.”

Nuka enye Gbɔgbɔ Kɔkɔe? Enye dzesi. Míage ɖe esia me kpuie, le
Gbedeasi bubu me, dzesi si ŋuti Paulo ƒo nu le. Aɖeyeyewo nye dzesi
na xɔsetɔwo, alo, dzimaxɔsetɔwo boŋ.
48 Azɔ mide dzesii, gake, le esia me la, Gbɔgbɔ Kɔkɔe nye dzesi.
Medi be magblɔ be…Ke Gbɔgbɔ Kɔkɔe nye nutrenu. Enye dzesia ɖe
si Mawu na Evia tiatiawo. Be woagbe Esia la, enye be woalã ame
ɖokui ɖa tso dukɔ la gbɔ; eye be woaxɔ Esia la, enye be woakpa kple
xexeame kple xexeamenuwo katã hã, eye be woazu nuwɔwɔ si ŋu
Mawu tsɔ asidadaɖedzi ƒe nutrenu ɖo.
49 Menɔ dɔ wɔm tsã le keteke gakpo dzi le afisia kple Harry
Waterberry, eye míeyina afima be míado agba na ʋu. Nɔvinyeŋutsu,

Dc, si tsitre ɖe megbe afima, kpea ɖe mia ŋu míedoa agba na ʋuwo.
Ne wodo agba na ʋua ɖe la, wotsã ŋku le ʋu ma me, nudokpɔla la,
ke ne ekpɔ nane si do agblɔ, afisi wòate ŋu amu le agbã, alo nane si
ate ŋu agblẽ nu la; matre ʋu la nu o vaseɖe esi ʋu la nayɔ keŋkeŋ,
vaseɖe esi agba nayɔe tegee le ɖoɖo me, ale be ʋukuku ƒe ʋuʋuʋuwo
mawɔ naneke na agba si le eme la o.
50 Numa tae mímekpɔa nutetre sɔgbɔ o ɖo; míedo agblɔ le nuwo
me akpa. Ne Nudokpɔla tsã ŋku va yi, be yeadzro wò agbe me kpɔ,
ne yeakpɔ be ɖe mèdo agblɔ le nanewo me o mahã la, do agblɔ vie le
wò gbedodoɖa gbenɔnɔ me, do agblɔ vie le dzikudodo me, do agblɔ
vie le aɖe lelé me, be nàgblɔ ame bubuwo ƒe nya, Matre ʋu ma nu
akpɔ o. Numame makɔmakɔ aɖewo, nu vlo aɖewo, susu gbegblẽ ɖeɖe
aɖewo, Mate ŋu atre ʋu la nu o.

Gake ne Ekpɔ be nusianu le eteƒe la, Nudokpɔla la, eyako Wòatre
enu. Baba na amesi atee kpɔ aʋu nutrenu ma vaseɖe esi ʋu ma naɖo
dzeƒe afisi wotre enu le be wòayi! Eyae nye ma. “Migaka asi Nye
amesiaminawo ŋu o; migawɔ vɔ̃ Nye nyagblɔɖilawo o. Elabena mele
egblɔm na wò bena, anyo na wò wu bena woatsɔ te asa ɖe kɔ na wò,
eye woatsɔ wò aƒu gbe ɖe ƒu ƒe gogloƒe, tsɔwu be nàdi be yeawɔ vɔ̃
alo aʋuʋu suetɔ ɖeka le amesiawo si nu wotre dome.” Mikpɔ nusi
medi be magblɔa?
51 Numae Gbɔgbɔ Kɔkɔe nye. Enye kakaɖedzi. Enye takpɔkpɔ. Enye
ɖaseɖila. Eyae nye wò nutrenu. Eyae nye wò dzesi, bena, “Meyina
Dziƒo godoo. Nyemetsɔ ɖeke le eme na nusi abosam gblɔ o! Meyina
Dziƒo godoo. Nukaŋutie? Etre nunye. Etsɔ Esia nam. Etre nunye ɖe
Eƒe Fiaɖuƒe la me, eye meyina Ŋutikɔkɔe me godoo! Yaƒoƒowo nete ŋu
ƒo faa, Satana nete ŋu wɔ nusi dzroe faa. Mawu tre nunye vɔ vaseɖe
nye xɔxɔ ŋkeke la dzi.” Amen! Numae Gbɔgbɔ Kɔkɔe la nye. Oo, ele
be nàdi Esia. Nyemate ŋu azɔ yi ŋgɔ Eya manɔmee o. Woate ŋu agblɔ
nya geɖe le gama, gake meka ɖe dzi be mienya nusi glɔm mele.
52 Azɔ, kpeɖe eŋu la, mina míake Yohanes 14, minuti ɖeka ko. Ɖeko
melɔña Nya la! Enye Nyateƒe.
53 Azɔ, Mawu ƒe Gbɔgbɔ, Gbɔgbɔ Kɔkɔe la, nuka enye Gbɔgbɔ
Kɔkɔe? Enye Kristo ƒe Gbɔgbɔ si le mewò. Azɔ, hafi míaxlẽe la,
medi be magblɔ nyaŋukɔnya ʋeea ɖewo le afisia. Nuka enye Gbɔgbɔ
Kɔkɔe? Enye nutrenu. Nuka enye Gbɔgbɔ Kɔkɔe? Enye nubabla. Nuka
enye Gbɔgbɔ Kɔkɔe? Enye dzesi. Ke nuka enye Gbɔgbɔ Kɔkɔe? Enye…
Yesu Kristo ƒe Gbɔgbɔ si le mewò. Mikpɔea? “Esusɔ vie,” Yesu ye
gblɔe, “eye xexeame megale kpɔ Ye ge o; gake miawo la mia Kpɔm,
elabena manɔ anyi kpli mi, eye gɔ̃ hã mia me, vaseɖe xexeame ƒe
nuwuwu.” Mawu ƒe Gbɔgbɔ si le Eƒe Hamea me!

54 Hena nuka? Nuka Wòwɔ esia be newɔ? Esia enye sue aɖe le etsɔ
fiẽ ƒe tanya la ŋu. Ke nukae Wòwɔ esia be newɔ? Nukaŋuti Wòwɔe ɖo,
nukaŋuti Gbɔgbɔ Kɔkɔe…Nuka, nuka Wòva be yeawɔ? Nuka Wòva
be yeawɔ le mewò, nuka Wòva be yeawɔ le menye? Enye be wòayi
Mawu ƒe dɔwɔwɔwo dzi.
55 “Ɣesiaɣi la mewɔna nusi dze Fofo Nye ŋu. Nyemeva be mawɔ
Nye Ŋutɔ nye lɔlɔñu o, ke boŋ Fofo si Dɔm ɖa la tɔ. Ke Fofo si Dɔm
ɖa la li Kplim; eye abe alesi Fofo Nye Dɔm ɖa la, nye hã mele mia
dɔm ɖa.” Oo, míatɔwo! [Nɔviŋutsu Branham ƒo asikpe zi eve—Tala.]
Fofo la dɔ Eyama, heyi le Eyama me. Fofo si dɔ Yesu la va Eyama
me, hewɔ dɔ le Eyama me.

Yesu la si dɔ wò la, yi kpli wò hele mewò. Eye ne Gbɔgbɔ ma, si le
agbe le Yesu Kristo me, na be Wòɖe zɔ hewɔ nu alesi Wòwɔe la, susu
gbadzaa ɖe anɔ asiwò kuɖe alesi Wòawɔ nu ne Ele mewò ŋu, elabena
Agbe ma mate ŋu atrɔ o. Eladzo le ŋutilã aɖe dzi ayi ŋutilã bubu dzi,
gake Mate ŋu atrɔ Eƒe dzɔdzɔme o, elabena Enye Mawu.
56 azɔ le Yohanes 14, mina míaxlẽ nu vie ko, adze egɔme le kpukpui
10 lia dzi.

Ɖe miexɔe se bena…bena Mele Fofo la me, eye Fofo la hã
le menye o mahã? dɔ siwo…nya siwo gblɔm mele na mi la
nyemegblɔ wo le ɖokuinye si o: ke Fofo si le menye lae, le eƒe
dɔwo wɔm. (Mibu esia ŋu kpɔ azɔ.)
Mixɔm se bena Mele Fofo la me, eye Fofo la hã le menye: ke

ne menye nenem o la ekema mixɔe se le dɔwɔwɔwo ta.
Vavã, vavã, mele egblɔm na mi bena, Amesi xɔa dzinye sena,

dɔ siwo wɔm Mele la eya hã…awɔe; eye gãtɔwo wu esiawo
wòawɔ; elabena nye la meyina ɖe Fofo la gbɔ.
Ɖe miekpɔe oa? Miekpɔ alesi Wògblɔe le afima oa? Azɔ milé ŋku

ɖe esia ŋu, alesi esia va mee. Magaxlẽe yi dzi vie. Míele exlẽ ge aɖo
kpukpui 20 lia lɔƒo. “Eye nusi ke miabia le…” Mina míakpɔ, meke…
Ẽ ɖe. Uh-huh. Esɔ gbe.

Eye nusi ke miabia le nye ŋkɔa dzi la, numa kee mawɔ, bena
woakɔ Fofo la ŋuti le Via me.
Ne miabia nane le nye ŋkɔ dzi la, nye la mawɔe.
Ne miele lɔỹem la, milé nye seawo me ɖe asi.
Eye nye la maɖe kuku na Fofo la, (azɔ milé ŋku ɖe eŋu) eye

wòana Nyaxɔɖakɔla bubu mi, bena wòanɔ anyi kpli mi vaseɖe
mavɔmavɔ me;

Nyateƒe Gbɔgbɔ; si xexeame mate ŋu axɔ o, elabena mekpɔnɛ
o, eye menyanɛ hã o: ke miawo la mienya Eyama; elabena ele
miagbɔ, eye wòanɔ mia me.

57 Amekae nye Gbɔgbɔ ma azɔ? Nuka enye Gbɔgbɔ Kɔkɔe? Enye
Kristo si le mewò. Nyaxɔɖakɔla, eyae nye Gbɔgbɔ Kɔkɔe. “Eye
ne Nyaxɔɖakɔla va la, Eya lawɔ nu ɖeka mawo ke si Mewɔ
esime Nyaxɔɖakɔla le Menye. Maɖe kuku na Fofo la, eye Wòana
Nyaxɔɖakɔla sia mi. Mienya Nyaxɔɖakɔla. Xexeame menya Eyama
o, manyae gbeɖe hã o. Gake miawo mienya Eyama elabena Ele mia
me fifia,” Yesu ye le nu ƒom, “ke Anɔ mia me.” Miekpɔe vɔ, emae nye
Nyaxɔɖakɔla, “anɔ mia me.”

nyemagblẽ mi ɖi tsɔẽviwo o: Megbɔna miagbɔ.
“Nyema…” Azɔ, emae nye Nyaxɔɖakɔla, Kristo. Eyae nye nusi

Gbɔgbɔ Kɔkɔe la nye, enye Kristo.
Esusɔ ʋee ko, eye xexeame megale kpɔ ye ge o; ke miawo la

miakpɔm: elabena nye la mele agbe, miawo…hã mianɔ agbe.
58 Oo, míate ŋu ayi dzi agayi dzi; gake, minya esia. Nuka Wònye?
Enye nutrenu. Enye dzesi. Enye Nyaxɔɖakɔla. Mikpɔ nusiwo katã
Wònyea? Abraham ƒe Nuku la nyi dome kple Esia.
59 Azɔ mina míagakpɔ hã bena…nu bubu si Nyaxɔɖakɔla nye. Mina
míayi ɖe Yohanes I 16:7, ne miakpɔ ne Menye Nyaxɔɖamenula hã, oa.
Mienya nusi nyaxɔɖamenula nye, amesi ʋlia ame ta. Nyaxɔɖamenula
aɖe le mía si. Míenya esia. Yohanes I ta 16 lia…Oo, milala vie,
taflatse. Yohanes Kɔkɔe, wònye, 16:7. Taflatse. Medo taflatse vavã be
megblɔ nenema. Ɖe nyemexlẽe nyuie le nye…mekpɔ 16:7.

Gake la nyateƒe gblɔm mele na mi; Enyo na mi be Meyina:
elabena ne Nyemeyi o la, Nyaxɔɖakɔla mele mia gbɔ va ge o;
ke ne Meyi la, Maɖoe ɖe mi.
Eye ne eyama va la, aƒoe ɖe xexeame nu le nuvɔ,̃ kple

dzɔdzɔenyenye, kpakple ʋɔnudɔdrɔ̃ ŋuti :
Le nuvɔ̃ ŋuti, elabena womexɔa dzinye sena o;
Le dzɔdzɔenyenye ŋuti, elabena Meyina Fofo la gbɔ, eye

miagakpɔm o;
Le ʋɔnudɔdrɔ̃ ŋuti, elabena wodrɔ̃ ʋɔnu xexe sia me fia la

xoxo.
60 Míatɔwo! Azɔ, Nyaxɔɖamenula, woakpɔe le—le Yohanes I 2:12.
Azɔ mina maxlẽ ema, le minuti ɖeka me ko, Yohanes I 2:12. Medo
taflatse na mi, Yohanes I…1 kple 2, eyae. Meŋlɔ esia daɖi, Yohanes
I 2:1 yi 2.

Vinyewo, meŋlɔ nusiawo ɖoɖe mi, bene miagawɔ nuvɔ̃ o. Eye
ne amea ɖe wɔ nuvɔ̃ la, nyaxɔɖamenula le mía si le Fofo la gbɔ,
eyae nye Yesu Kristo dzɔdzɔetɔ la:
Amekae nye Nyaxɔɖamenula? Yesu Kristo dzɔdzɔetɔ la.
Eye eya—eya kee nye avuléle le míaƒe nuvɔw̃o ŋuti: ke menye

le míatɔ ŋuti ɖeɖeko o, ke boŋ le xexe blibo la katã hã tɔ ŋuti.
61 Nuka enye Gbɔgbɔ Kɔkɔe? Enye Nyaxɔɖamenula. Nuka ye…
Nukae nye Nyaxɔɖamenula? Nuka Wòwɔna? Exɔa nya ɖe ame nu.
Amenuveve le esi. Eya la, Etsia tre ɖe tewòƒe. Eya la, Ewɔa nusiwo
màte ŋu awɔ o. Eya la, Enye—Enye avuléle na wò nuvɔw̃o. Enye wò
dzɔdzɔenyenye. Enye wò dɔyɔyɔ. Enye wò Agbe. Enye wò tsitretsitsi.
Enye nusianu si le Mawu si na wò. Enye Nyaxɔɖamenula.
62 Alesi gbegbe míate ŋu ayi eme tsitotsito eye míaɖe egɔme,
kuɖe alesi Eya—Eya wɔa nyaxɔxɔɖakɔ ɖe míaƒe numanyamanya ta.
Ɣeaɖewoɣi ne…míexɔ Gbɔgbɔ Kɔkɔe la, míetana yina nanewo me
numanyatɔe. Gbɔgbɔ Kɔkɔe la li be wòaxɔ nya ɖe mía nu. Enye míaƒe
Nyaxɔɖamenula. Enɔa tsitre na míaƒe…Eyae nye míaƒe Lɔya. Etsia
tre ɖe afima hexɔa nya ɖe mia nu. Míexɔa nya ɖe mía ɖokuiwo nu
o, elabena Gbɔgbɔ Kɔkɔe si le mía me la xɔa nya ɖe mía nu. Gbɔgbɔ
Kɔkɔe ƒoa nu, ɣeaɖewoɣi kple nyagbe siwo gɔme màte ŋu ase o, eye
Wòwɔa nyaxɔxɔɖakɔ ɖe mía nu. Numae nye Gbɔgbɔ Kɔkɔe la.
63 Ne mezɔ ge ɖe nane me la, me—mezɔ abe ɖevi sue ene; miezɔna
abe ɖevi sue ene. Míawo la, míezɔna le xexe doblukɔ si yɔ fũ kple
futɔwo, yɔ fũ kple nuvɔ,̃ yɔ fũ kple mɔtetrewo, yɔ fũ kple nusianu me.

Miagblɔ be, “Oo, mele vɔvɔm̃. Mele vɔvɔm̃ be made asi Kristo
gbenɔnɔ me. Nye la, mele vɔvɔm̃ be mawɔ esia. Mele vɔvɔm̃ be mava
wɔ esia.”

Mègavɔ̃ o. Nyaxɔɖamenula aɖe le mía si. Amen. Oo, Etsia tre ɖe
míagbɔ. Ele mía me, eye Wòwɔa nyaxɔxɔɖakɔ ɖe mía nu. Gbɔgbɔ
Kɔkɔe la, atraɖii, xɔa nya ɖe mía nu ɖaa, ɣeawokatãɣi. Enye míaƒe
Nyaxɔɖamenula. Oo, ale gbegbe míeda akpe na Mawu ɖe eta!
64 Nutrenu, dzesi, Gbɔgbɔ la ƒe Agbe, Mawu si le Dziƒo,
Nyaxɔɖakɔla, Agbe la, Nyaxɔɖamenula. Nuka Wònye? Oo, míatɔwo!
Míate ŋu anɔ edzi gaƒoƒo geɖewo.
65 Azɔ míele etrɔ ge le minuti ɖeka me ko. Azɔ míele biabia ge
azɔ be…

Wodo ŋugbe na mí le ŋkeke mamleawo me! Nyaxɔɖamenula sia,
nutrenu, ŋugbedodo, nu ɖesiaɖe si míegblɔ le Eŋu fiẽ sia, kpakple
geɖe wu zigbɔ zi akpe ewo, Wodo esia ŋugbe na mí le ŋkeke
mamlea me.

Woawo mexɔ Esia le ŋkeke ma me o. Ɖeko woxɔ nutrenu ɖe woƒe
ŋutilã me, abe ŋkuɖodzesi kple dzesi ene, henɔ Exɔm se bena Ele
vava ge, eye wozɔ le se la ƒe vɔvɔl̃i te. Esi ta, wotso aʋa na wo le
ŋutilã me.
66 Egbe la míegale zɔzɔm le se la ƒe vɔvɔl̃i te o. Míele zɔzɔm le
tsitretsitsi ƒe ŋusẽ me. Míele zɔzɔm le Gbɔgbɔ la ƒe ŋusẽ me, Amesi
nye míaƒe nutrenu vavãtɔ la, míaƒe Nyaxɔɖamenula vavãtɔ, míaƒe
Nyaxɔɖakɔla vavãtɔ la, míaƒe dzesi vavãtɔ si fia bena wodzi mí
tso Dziƒo; míenye ame tɔxɛwo, ame sagawo, hewɔa nuɖikokoe, tsɔa
Mawu ɖe Eƒe Nya nu, heyɔa nu bubu ɖesiaɖe be alakpa. Mawu ƒe Nya
tɔ dzɔ. Emae nye…Oo, míatɔwo! Emae nye nusi Gbɔgbɔ Kɔkɔe nye.
67 Ɖe èle Edima? Ɖe madzro wò be nàxɔ Esia oa? [Ƒuƒoƒea gblɔ be,
“Amen.”—Tala.] Mina míakpɔ ɖa be ɖe wodo Eƒe ŋugbe mahã.

Azɔ mina míatrɔ yi ɖe Yesaya me, Yesaya ƒe Agbalẽ me. Mina
míatsɔ ta 28 lia le Yesaya me. Azɔ míeyina ɖe Yesaya 28, eye míadze
egɔme le…Mina míatsɔe le kpukpui 8 lia lɔƒo, míakpɔ nusi Yesaya
gblɔ, ƒe alafa adre kple wuieve doŋgɔ na esi Wòva.
68 Míate ŋu agblɔ nu geɖe kuɖe esia ŋu, atrɔ yi megbe, keke yiɖe
blema ke, gake ɖeko míadze egɔme le afisia ko eye míakpɔ ne
wodo Esia ŋugbe na Hamea. Ŋkeke ka wòle be Esia nava? Le ŋkeke
mamleawo me, esime gbe—gbegblẽ anɔ anyi. Azɔ miɖo ŋku dzi,
nyagbe la nye bubunu geɖe, “ŋkekewo,” ŋkeke eve mamleawo, ƒe
akpe eve mamleawo.

Azɔ, azɔ kpukpui 8 lia.
Wo katã, elabena kplɔwo katã dzi yɔ fũ kple…ŋunyɔñu ale

be teƒea ɖeke megali o.
69 Midzro eme ƒoxlã egbe ne míakpɔe. Mitsa ŋku godo eye miakpɔ
ne míele ŋkeke ma me. “Kplɔw̃o katã!” Nukaŋutie, woyina Aƒetɔ la ƒe
Kplɔ̃ ŋuti, eye nu gbãtɔ lae nye, le kodzogbe nuwo gome, atsɔ abolo
faflɛ alo dze kpɔnɔvi, aŋẽ eme eye atsɔ wɔ kɔmunion. Esime, wòle be
Gbɔgbɔ Kɔkɔe ƒe asiwoe awɔe, eye wòanye abolo maʋãmaʋã. Kristo
meƒo ɖi nyɔñu o, eye numa ɖɔli Eyama.
70 Nu bubue nye, wonanae amesiwo noa aha, da alakpa, fia fi, yɔa
siga, ɖua, (whew!) nu ɖesiaɖe ko, ne wonya nye hamea me tɔ ko evɔ.
Ete ɖa xaa tso egbɔ! Ne amea ɖe ɖui esime míele eɖum le afisia la, ele
fɔbubu ya gbɔm hele enom na eɖokui, le esi medzro Aƒetɔ la ƒe Ŋutilã
me kpɔ o la ta. Ne mele agbea nɔm o la, nenɔ adzɔge le eŋu.

Ke ne mèxɔe o la, esia fia bena wò dzitsinya le fɔ bum wò. “Amesi
meɖui o la, gomea ɖeke mele esi le Gbɔnye o,” nenema Yesu gblɔ.

71 Gake Aƒetɔ la ƒe kplɔw̃o katã zu esi yɔ fũ kple ŋunyɔ.̃ Teƒe kɔkɔe
aɖeke kura meli o. Miɖo to, ne esia mesɔ kple egbe o fĩ!

Ameka wo…woafia sidzedze? eye ameka woaɖe…woaɖe nya
gɔme na?…

…ameka ase sidzedze gɔme?…ameka ate ŋu ase nufiafia
gɔme?…
“Enyo, woayra Mawu, menye Presbiteriantɔ. Menye Metodistetɔ.

Menye Pentekostetɔ. Menye Nazarenetɔ. Menye Kɔkɔenyenye
Mɔzɔla.” Ema megblɔ nyaa ɖeke na Mawu o; kplɔ̃ bubu ko wònye.

…ameka woana wòanya nufiafia?…
72 Nufiafia ka ƒomevi; Metodiste, Baptiste, Presbiterian, Pentekoste
tɔa? Biblia ƒe Nufiafia!

…ameka mafia nufiafiae?…
73 Aleke nàwɔ anya ne èxɔ Esia? Míaɖo esia gbɔ le Fiɖagbe fiẽ.
Mikpɔea?

…ameka woana wòanya nufiafia? (azɔ milé ŋku ɖe ŋu)
ɖevi siwo dzudzɔ notsi kple ɖevi si ɖi le no nu.

74 Ɖevi suewo agblɔ be, “Enyo, medea sɔleme, danye nye hame sia
me tɔ.” Nyemeɖo naneke tsitre ɖe eŋu o, nɔviŋutsu lɔlɔã. Eye menya
be wolé esia lém ɖi. Ema katã sɔ gbe, nɔ dawò ƒe hame me. Gake, ɖo
to, dawò zɔ le kekeli aɖe me, wò hã èle zɔzɔm le bubu me.
75 Luther zɔ le kekeli aɖe me; Wesley zɔ le bubu me. Wesley zɔ le
kekeli aɖe me; Pentekoste zɔ le bubu me. Gake míawo míele zɔzɔm
le esi kɔkɔ wu ema me egbe. Eye ne dzidzime bubu agava la, agayi
ŋgɔ wu míawo.
76 Tsã le ŋkeke gbãtɔwo me, esime nua keke ta, keke ta ŋutɔ la,
Luther fia afiatsotso to xɔse me. Ema la ɖeko wokplɔ amewo tso
Katoliko subɔsubɔ me va Protestante subɔsubɔ me, va ge ɖe kadede
me le Nya la ŋu. Afiasotso to xɔse me, ema nye kotoklo gã aɖe.
Womedzo le esia gbɔ kpɔ o.
77 Le edziyiyi me la nyɔnyɔ̃ bubu va si woyɔ be John Wesley. Eya
ʋuʋu amewo tso numa me, hekplɔe va kɔkɔewɔwɔ gbɔ, anɔ agbe
kɔkɔe, dzadzɛ, nyuie, si ŋu wokɔ kple Mawu ƒe Nya, si ana dzidzɔ le
wò dzi me. Esia ʋuʋu Luthertɔwo ƒe nufiafia geɖe ƒu gbe.
78 Eye le edziyiyi me la Pentekoste va kple Gbɔgbɔ Kɔkɔe ƒe
nyɔnyrɔ,̃ hegamia nua ɖedzi ake, to Gbɔgbɔ Kɔkɔe xɔxɔ me. Esɔ gbe.

Ke azɔ egadze eʋuʋum kpɔtɔ. Eye nunanawo, kple ɖɔɖɔɖo, kple
Mawu ƒe Gbɔgbɔ ge ɖe eme, le dzesiwo kple nukunuwo ƒe blibodede,
le Hamea me, eye wòʋuʋu Pentekoste. Nuka esia nye? Míete ɖe Aƒetɔ

Yesu ƒe Vava ŋu ale gbegbe, ʋuu keke Gbɔgbɔ si nɔ Eyama me nɔ dɔ
wɔm le Hamea me, hele nu ɖeka ma ke tututu si Wòwɔ esi Wònɔ
anyigba dzi afii la wɔm. Esia meva me kpɔ le afiaɖeke o, tso keke
Apostolowo ƒe ɣeyiɣi me vaseɖe ɣeyiɣi sia me.

Nukaŋutie? Mikpɔea, ekeke; zu bie, bie, bie. Nuka wònye? Ele
ko abe alesi wò asi anɔ tetem ɖe vɔvɔl̃i ŋu ene; ŋɔl̃i la, ŋɔl̃i la, ŋɔl̃i
la. Gake nuka wònye? Enye keklẽ. Nuka Luther nye? Kristo ƒe keklẽ.
Nuka Wesley nye? Kristo ƒe keklẽ.
79 Kpɔ ɖaa, Billy Sunday ƒe agbenɔɣi la wu nu medidi o. Nyitsɔ aɖe,
Dk. Whitney tsitsia, si fia nu le nyagblɔti sia dzi tututu la, nukpɔsusu
xoxoa ƒe ame mamletɔ, ku, le ƒe blaasiekɛ lɔƒo, mesusu nenema. Billy
Sunday nye nyɔnyɔw̃ɔla na ŋkɔ hamewo le eƒe ŋkeke me. Meŋlɔa kɔ
hea ɖe megbe o; etɔ te ɖe afima tututu hedo aƒa, “Mi Metodistetɔwo
katã mite va atiwɔ ƒe gbaka me, mawunyagblɔlawo kple wo katã! Mi
Baptistetɔwo katã mite va atiwɔ ƒe gbaka me! Mi Presbiteriantɔwo!”
Meŋlɔa kɔ hea ɖe megbe o. Eyae nye egbeŋkekea ƒe Billy Graham.
80 Mide dzesi. Eye ale, le ɣeyiɣi si me tututu ŋkɔ hamea nɔ nyɔnyɔ̃
kpɔm la, nukae dzɔ? Nyanyuie Bliboa hã nɔ nyɔnyɔ̃ kpɔm. Ale
Bosworth nɔviŋutsuawo, Smith Wigglesworth, kple Dk. Price, Aimee
McPherson, ame mawo katã wotsi tre.

Kpɔ ɖaa, Smith Wigglesworth ku zã ɖeka. Dɔkta Price ku le
nufɔke. Le gaƒoƒo blaeve vɔ eneawo me la menɔ agblea me.
81 Azɔ nye nuwuwu le aƒe tum. Mikpɔ ɖaa…Miegate ŋu le Billy
Graham ŋkɔ sem fũ o. Miegale Oral Roberts ŋkɔ sem fũ o. Mekpɔ
be nye takpekpewo le ɖiɖim. Nukae le dzɔdzɔm? Míeɖo nuwuwu,
agbenɔɣi bubu.
82 Aleke Billy Sunday wɔ ge ɖe eme, kple ame kemeawo? Woge ɖe
eme le Moody ƒe nyɔnyɔ̃ gã la megbe. Ɣekaɣie Moody ge ɖe eme?
Le Knox ƒe nyɔnyɔ̃ megbe. Ɣekaɣie Knox ge ɖe eme? Le Finney ƒe
nyɔnyɔ̃ megbe. Finney le Calvin megbe, Calvin le…Eyata, Wesley,
eye Wesley le Luther megbe. Hezɔ tẽ to agbenɔɣia me. Kasia nyɔnyɔ̃
aɖe wu nu ko la, Mawu fɔa ame bubu ɖe tsitre heganana Kekeli geɖe
wu; ɖeko wòyi edzi le zɔ ɖem nenema.
83 Azɔ míeɖo ɣeyiɣi sia ƒe nuwuwu. Amesiame kpɔ mɔ na Kristo
ƒe Vava le eƒe mɔa ƒe godoƒe, gake nu geɖe gali wòle be woakpɔ mɔ
na; Yudatɔwo ƒe tɔtrɔgbɔ, dzinu dzodzoewo le yame, nusiawo katã
kpɔm míele egbe. Ke míeɖo nuwuwu. Míeɖo afisia azɔ. Wonya be
ele be Hame la naxɔ Ŋusẽ si awɔ Kristo ƒe dɔ mawo ke le Hamea
me, elabena abe alesi vɔvɔl̃i la zu blukɔ ɖedzi ɖedzi wu la, ke eklẽ
ɖedzi hã.

84 Mitsɔ vɔvɔl̃ia ɖe. Ne èle adzɔge le vɔvɔl̃i la ŋu la, vɔvɔ̃ li la ƒe
keklẽ la anɔ sue. Le ɣeyiɣia ɖe megbe, vɔvɔl̃i la anɔ tetem ɖe eŋu
kpuie kpuie ɖedzi wu, vaseɖe esi ati la kple vɔvɔl̃i la nazu nu ɖeka.
85 Azɔ, Mawu ƒe Gbɔgbɔ wɔ dɔ le afiatsotso me, le Luther te;
kɔkɔewɔwɔ me, le Wesley te; Gbɔgbɔ Kɔkɔe ƒe nyɔnyrɔ,̃ le Pentekoste
te; ke Eyae nye esi le ŋkeke mamlea me, le dɔ dzi hele nu ɖeka mawo
ke wɔm si Wòwɔ esime Wònɔ Kristo me. Nuka wònye? Hame la kple
Kristo zu Ɖeka.

Eye kasia Wo kple eve wokpe la, tsaƒe mamlea ma la, Adzo yi
yame, anɔ ɣli dom. Woafɔ tsitre Wesley, Luther, kple ame mamle
mawo katã siwo nɔ anyi gbaɖegbe le ŋkeke mawo me, “le ema me la
gbãtɔ azu mlɔetɔ, amesi nye mlɔetɔ la lazu gbãtɔ,” eye tsitretsitsi ava.
86 Míeɖo nuwuwuɣi. Miɖo to, eyae nye nusi wɔm Gbɔgbɔ Kɔkɔe la
le. Gbɔgbɔ Kɔkɔe, to afiatsotso dzi, mikpɔea, vɔvɔl̃i suea ɖe le Eŋu ko;
Gbɔgbɔ Kɔkɔe, to kɔkɔewɔwɔ me, sinye Eƒe vɔvɔl̃i sue do blukɔ ɖedzi;
Gbɔgbɔ Kɔkɔe, to Eƒe nyɔnyrɔ̃ me, si gado blukɔ ɖedzi wu; azɔ Gbɔgbɔ
Kɔkɔe, to ɖɔɖɔɖowɔwɔ le Eŋuti me la Ame gbagbe la ŋutɔ le afii, hele
nukunu kple dzesiwo wɔm abe alesi Wòwɔ le gɔmedzedzea me ene.
Whew! Ŋutikɔkɔe! Miele yɔ nye ge be “mimlila kɔkɔe,” alekekee hã,
anyo na mi wu be miadze egɔme fifia.
87 Miɖo to, nɔviwo, miɖo to esia.

…xeɖeɖewo yɔ kplɔw̃o katã dzi…teƒea ɖeke mesusɔ le kɔkɔe
o.

Ameka wòafia sidzedze?…ameka wòana, wòase nufiafia
gɔme? ɖevi siwo le no nu, kple esiwo ɖi le no nu.
Menye vidzi suewo; Presbiterian vidziwo, Metodiste vidziwo,

Pentekoste vidziwo, Lutheran vidziwo, Nazarene vidziwo o. Ele amea
ɖe si adi be yeadzo le no nu eye yeaɖu nuɖuɖu sesẽ la dim. Eyae
esi va ɖo:

Elabena se ɖe se dzi,…ɖe se dzi; fli ɖe fli dzi,…ɖe fli dzi; afii
ʋee, gamɛ ʋee:
Eyata atsɔ nuyi si kɔkɔna kple aɖe tutɔ aƒo nu kple dukɔ sia.
Egblɔ na wo be, Dzudzɔ enye esi mina dzudzɔ amesiwo ŋu

ɖeɖi te; eye gbɔɖeme enye esi: ke wogbe toɖoɖo.
88 Gbɔgbɔ Kɔkɔe, ne menye nenema tututu Wòva le Pentekoste
Ŋkekea dzi o la, wogblɔ nya ɖi le eŋu ƒe alafa adre kple wuieve do
ŋgɔ na Eƒe vava! Eyae nye Esi va le Pentekoste Ŋkekea dzi, nenema
ke tututu.

89 Amea ɖe gblɔ be, “Sabat ŋkeke me lélé ɖe asie.” Menye ɖe megbe
alo tsɔ amea ɖe ƒe hame alo subɔsubɔ hodzoe o. Gake egblɔ be, “Sabat
ŋkeke, Mawu ƒe sabat enye dzudzɔ ŋkeke la.”

Esiae nye dzudzɔ ŋkeke. [Nɔviŋutsu Branham tsɔ eƒe Biblia
ɖe asi—Tala.] “Esiae nye dzudzɔ,” Egblɔ be, “bene yeana dzudzɔ
amesiwo ŋu ɖeɖi te.” Eyae nye esi. Amen! “Anye se ɖe se dzi, fli ɖe fli
dzi.” Esiae nye dzudzɔ. Nuka enye Gbɔgbɔ kɔkɔe? Dzudzɔ la. Oo!

Miva gbɔnye, mi amesiwo le agbagba dzem eye agba le mia
wum la, eye nye la mana dzudzɔ mi.

90 Nuka Eyama nye? Amesi va mewò, na ŋutifafa wò; wò dzesi la,
wò Nyaxɔɖakɔla; si fa akɔ na wò, na dzudzɔ, trea nuwò.
91 Aleke èle ɖo…? Enye dzesi; xexeame nya be nane dzɔ ɖe dziwò.
Nuka Wònye? Enye Nyaxɔɖakɔla. Nuka Wònye? Nutrenu. Èle dzudzɔ
me. Èkpɔ…Enye wò Nyaxɔɖamenula. Ne, wò la, nane dzɔ ɖe dziwò
la, Nane le afima si axɔ nya ɖe nuwò kaba ŋutɔ, mikpɔea, awɔ
nyaxɔxɔɖakɔ na wò. Eyae nye Mawu ƒe Gbɔgbɔ si le agbe le Hamea
me, wogblɔe ɖi tututu alesi Wòava nɔ ne Eva la. Anye dzudzɔ Mavɔ,
si li tegbetegbe.
92 Mawu wɔ xexeame. Hebritɔwo, ta 4 lia. “Mawu wɔ xexeame,
hedzudzɔ le ŋkeke adreagbe.” Esia le teƒe.

Ŋkeke enyilia gatrɔ va ake, le…Etsɔ esia na Yudatɔwo abe
nubabla ene, hena ɣeyiɣia ɖe sinu. Ema le teƒe. Gake woyi hedzudzɔ
ŋkeke ɖeka; hegatrɔ, kwasiɖa la ƒe ŋkeke gbãtɔ, gadze egɔme ake,
yeyee, gadze egɔme. Ema menye dzudzɔ si ŋu Mawu ƒo nu le o.

Esime Mawu wɔ xexeame le ŋkeke adẽ me, esime Wòyi ɖe dzudzɔ
me la, Edzudzɔ tso ɣemaɣi dzi heyi. Esia sɔ gbe. Ema tso nya la.
Megatrɔ va le ŋkeke enyiagbe hegadze egɔme o.
93 Eya nye vɔvɔl̃i ko. Azɔ, ema nye kpɔɖeŋu, sigbe alesi ɣleti le na
ŋdɔ ene; gake ne ɣe dze la, míegahiã ɣleti azɔ o. Azɔ mide dzesi esia,
oo, le Nyaɖeɖefia 11, “Nyɔnu si ɣleti le eƒe afɔ te, eye ŋdɔ le eƒe tame
la.” Oo, míate ŋu ayi ɖe Biblia me, tso akpa dzi yi akpa dzi, eye atsɔe
fia mi. Mikpɔea?
94 Gake nuka wònye? Ne, Biblia gblɔ le Hebritɔwo ta 4 lia me be,
“Ne ɖe Yesu na dzudzɔ ŋkekewo la, anye ne Eƒo nu tso eŋu emegbe;
anye ne Eƒo nu tso dzudzɔ ŋkeke la ŋu.” Ŋkeke ka ŋu Wòƒo nu tso,
dzudzɔa?

Mite va gbɔnye, mi amesiwo katã le agbagba dzem eye agba
le mia wum la, ke nye la mana dzudzɔ mi.

95 Mateo ta 11 lia, kpukpui 22 lia…Mikpɔ ɖaa, ekema, míekpɔna
esia ne míeva Eyama gbɔ. “Elabena eya la,” egblɔ le Hebritɔwo

4, “bena amesi yi ɖe Yesu ƒe dzudzɔ me la, edzudzɔ tso xexeame
dɔwɔwɔwo me, abe alesi Mawu hã dzudzɔ tso Etɔwo me ene,”
esime Wòwɔ xexeame vɔ la, megatrɔ gbɔ va edzi kpɔ gbeɖe o.
Vaseɖe ɣekaɣie? [Nɔviŋutsu Branham ƒo nyagblɔti dzi zi etɔ—̃Tala.]
Vaseɖe ɣekaɣie wotre mia nu kple Gbɔgbɔ Kɔkɔe? “Vaseɖe miaƒe
xɔxɔ ŋkeke la dzi.” Numae nye dzudzɔ la, akɔfafa, Nyaxɔɖamenula,
nutrenu, Gaɖela la. Oo! [Nɔviŋutsu Branham ƒo asikpe zi ɖeka.]
Mekpɔ dzidzɔa ɖe ƒomevi, mekpɔ yayra aɖe ƒomevi. Oo!
96 “Ɖe wodo esia ŋugbe na mía, Nɔviŋutsu Branham? Woɖo kpe
edzi le Biblia mea?”

Esɔ gbe, mina míayi ɖe Yoel me, ne míakpɔ nusi Yoel gblɔ
tso Eŋuti.

Aleke gbegbe meda akpe ɖe Mawu ƒe yayra la ta! Ɖe Mielɔñɛa?
[Ƒuƒoƒea gblɔ be, “Amen.”—Tala.] Mexɔ se be ne menye Nya la tae o
la, nyemenya afisi míanɔ tsitre ɖo o. Esɔ gbe.

Míele Yoel me azɔ. Míeyina ɖe Yoel me, Yoel ƒe ta 2 lia, eye
míadze egɔme le kpukpui 28 lia dzi. Yoel 2:28, ƒe alafa enyi doŋgɔ
na Kristo ƒe vava la, nyagblɔɖila le Gbɔgbɔ me. Azɔ miɖo to.

Le nusiawo katã megbe la, matrɔ nye gbɔgbɔ la akɔ ɖe
ŋutilãwo katã dzi; …miaƒe ŋutsuviwo kple miaƒe nyɔnuviwo
agblɔ nya ɖi, miaƒe amegã ɖeɖiwo aku drɔẽwo, eye miaƒe
ɖekakpui akpɔ ŋutegawo:
Eye matrɔ nye gbɔgbɔ akɔ ɖe kluviwo kple kosiwo hã dzi le

ŋkeke siawo me…akɔ ɖe, le ŋkeke mawo me.
Eye mana nukunuwo nado ɖe dziƒowo ŋu kple anyigba dzi,

ʋu,…dzo, kple dzudzɔ babla kɔtɔɔ.
Ɣe ado viviti, eye ɣleti azu ʋu, hafi YEHOWA ƒe ŋkeke gã…

dziŋɔ la nava ɖo.
Eye wòava me be woaɖe amesiame si ayɔ YEHOWA ŋkɔ la:

97 Ema la le…Oo! Nuka? Yoel! Ɖe miede dzesia? Le Dɔwɔwɔwo ta 2,
Petro gatsɔ kpukpui ma ke. Egblɔ be, “Mi Israel ŋutsuwo, miɖo to nye
nyawo. Menye aha amesiawo mu o,” amesiawo nu wotre, fa akɔ na
wo, wole tɔxɛ, xɔ dzesi. “Menye aha womu, abe alesi miebui ene o,”
Dɔwɔwɔwo ta 2, “esi wònye bena esia nye ŋkeke la ƒe gaƒoƒo etɔl̃ia ko.
Gake esiae nye nusi nyagblɔɖila Yoel gblɔ, bena, ‘Ava eme le ŋkeke
mlɔeawo me bena Matrɔ Nye Gbɔgbɔ akɔ ɖe ŋutilãwo katã dzi.’”
98 Nuka Wònye, nukae nye Gbɔgbɔ Kɔkɔe? Esɔ gbe, azɔ mina
míagade dzesi ake, wodo eŋugbe na xɔsetɔwo, numae Wònye. Azɔ
Gbɔgbɔ Kɔkɔe sia, míekpɔ nusi Wònye, le minuti ɖeka me. Ameka
wodo Eŋugbe na? Na xɔsetɔwo.

Azɔ mina míayi ɖe Luka me, Luka ta 24 lia, mise nusi Yesu gblɔ
le Eƒe Nya mamlewo me hafi Wòdzo le anyigba dzi la ɖa. Luka ta
24 lia. Ke mi amesiwo le eŋlɔm daɖi la azɔ, miate ŋu aŋlɔe daɖi,
emegbe miasrɔẽ etsɔ ne ɣeyiɣi sɔgbɔ su miasi. Azɔ, Luka 24:49, miɖo
to Yesu ƒe nuƒoƒo. Le nuwuwu, esime Wòlia yi Ŋutikɔkɔe me, dziƒo
yiyi, afisiae Nya siwo Wògblɔ na Eƒe nusrɔl̃awo.

…Kpɔ ɖaa, Nye la madɔ Fofonye ƒe ŋugbedodo la ɖe mia
dzi…
Ŋugbedodo ka? Nutrenu la, dzesi la, Akɔfala la, kpeɖe nusiwo

katã megblɔ la ŋu, gawu teƒe akpewo hã.
…Kpɔ ɖaa nye la madɔ Fofonye ƒe ŋugbedodo la ɖe mia dzi:…

Ŋugbedodo ka? “Esi ke Yesaya gblɔ be ava la, ‘Kpakple nuyi kple
aɖe siwo kɔkɔna la maƒo nu na dukɔ sia.’ Madɔ dzudzɔ ma ɖe mia
dzi. Madɔ nusi Yoel gblɔ, bena, ‘Ava me le ŋkeke mlɔeawo me, Mawu
ye gblɔe bena, Matrɔ Nye Gbɔgbɔ akɔ ɖe mia dzi.’ Oo, Madɔe ɖe mi,
eye mawɔ dukɔwo katã, amewo katã, adze egɔme tso Yerusalem…
Makplɔ Abraham ƒe nuku la ava nubabla sia te. Matre wo dometɔ
ɖesiaɖe nu. Mikpɔea, Matrɔ Nye Gbɔgbɔ akɔ ɖi.”

…Madɔ Fofonye ƒe ŋugbedodo ɖe mia dzi: gake mielala,
egɔmee nye be, midzɔe le Yerusalem, vaseɖe esime woado
ŋusẽ na mi tso dziƒo.

99 Nuka enye Gbɔgbɔ Kɔkɔe azɔ? “Ŋusẽ tso Dziƒo!” Menye ŋusẽ tso
bishof gbɔ o, menye ŋusẽ tso hamea gbɔ o. Ke boŋ, “Ŋusẽ tso Dziƒo!”
100 Aleke Ŋusẽ ma vana ɖo? To “hame ɖoɖo mea?” Meka atam
na mi be miawɔ, agblɔ bena ema le teƒe. To, “hamea ɖe me ɖoɖo
yea, asi nana kple mawunyagblɔla me yea”? O, amegã. Azɔ, na mi
Katolikotɔwo, “ado aɖe ɖa axɔ kɔminion gbãtɔ yea?” O, amegã.
101 Aleke Wòvae, Ŋusẽ si tso Dziƒo? Mina míaxlẽ yi edzi vie. Mina
míayi ɖe Dɔwɔwɔwo 1:8. Woƒo ƒu ɖedu azɔ. Azɔ wole nu ƒom tso
Yesu ŋu le afisia, esime woƒo ƒu ɖedu, eye woɖo ame bubu be wòaxɔ
Yuda teƒe. Dɔwɔwɔwo 1:8.

Hafi boŋ miaxɔ Gbɔgbɔ Kɔkɔe, si le mia dzi va ge la ƒe ŋusẽ:…
Nuka? “Miazu Branham ƒe Agbadɔ ƒe hamevia”? O. “Miazu

hamevi na Metodiste hamea, Katoliko hamea, Presbiterian”? Menye
nenemae, Le Biblia me o. Emae nye nufiafia ametɔwɔwɔea.

“Hafi boŋ miaxɔ Ŋusẽ ne miezu mawunyagblɔla”? O, amegã.
“Miaxɔ Ŋusẽ esi miexɔ Bachelor of Art ƒe ɖaseɖigbalẽa”? O, amegã.
“Miaxɔ-…Ŋusẽ ava mia dzi emegbe ne miexɔ DD ɖaseɖigbalẽa”? O,
amegã. “Miaxɔ Ŋusẽ ne wonyrɔ̃ mi le tsi mea”? O, amegã. “Ŋusẽ ne

miexɔ kɔmunion gbãtɔa”? O, amegã. Mikpɔea, emawo katã wonye
ame ƒe nuwɔwɔwo ko.
102 Miɖo to nusi Biblia gblɔ, nusi Yesu gblɔ.

…hafi boŋ miaxɔ Gbɔgbɔ Kɔkɔe si le mia dzi va ge la ƒe ŋusẽ:
(nuka enye Gbɔgbɔ Kɔkɔe? Ŋusẽ) ekema, le esia megbe la,
miawo mianye ɖaseɖilawo…(“Mi ame wuieveawo ɖeɖeko,
mianye ɖaseɖilawo le Yerusalem”?) …mianye ɖaseɖilawo
nam le Yerusalem,…Yudea,…Samaria siaa, eye le anyigba ƒe
mlɔenuwo ke. (Afisi womeɖo kpɔ haɖe o.)
Eye esi wògblɔ nusiawo la,…esi wògblɔ nusiawo la, eye wole

ekpɔm la, wokɔe yi dzi eye alilikpo xɔe…tso woƒe ŋkuwo me.
103 Azɔ miʋu axa kemea, miakpɔ alesi nyagblɔɖi siawo vamee.

Eye esi Pentekoste ŋkeke la ɖo la, wo katã…wotsɔ tame ɖeka
nɔ afi ɖeka.
“Eye kasia kplɔla ge ɖe emea…”? Medzo fla fli la le afima, menye

nenemae? “Kasia nunɔla va vɔsamlekpui dzia”? O.
Eye kasia gbea ɖe ɖi…

Menye xɔse-kpakpa o; Nua nɔ afima, gbea ɖee.
“Osɔfoa ɖe nɔ tetem ɖe ʋɔtru la nua”? “Fada tsɔ kɔmunion ɖe asi,

hedo go le kɔkɔeƒea”? O, naneke nenema tɔgbe o.
…Gbea ɖe ɖi tso dziƒo…(Menye afɔzi ƒe gbeɖeɖe o)…

gbea ɖe ɖi tso dziƒo abe…yaƒoƒo sesẽ ene (Oo, míatɔwo!
Whew!…?…)…eye wòyɔ aƒe si me wole la fũ.

104 Nuka enye Gbɔgbɔ Kɔkɔe? Afisiae woxɔ Ŋusẽ le. Afisia wòle be
woalala le; esiae nye nusi dzɔ esime wolala. Wogblɔ nya ɖi tso ye
katã ŋu, tso Mose I tẽ va yi, tso Abraham dzi tẽ va yi; Ele vava ge,
kple alesi Wòle vava ge, eye emetsonu siwo ava me la. Nuka Wònye?
Nusi ŋugbe wodo na Hame la, na xɔsetɔwo.

…eye wòyɔ aƒe si me wonɔ la fũ.
Eye aɖe mamawo do ɖe wogbɔ le abe dzo…ƒeaɖewo ene, eye

wòdze ɖe wo dome amesiame dzi ɖekaɖeka.
Eye Gbɔgbɔ la yɔ wo katã taŋtaŋ, eye wode asi gbe bubuwo

gbɔgblɔ me, abe alesi Gbɔgbɔ la na wo be woaƒo nui ene.
Azɔ míele esia gbɔ ɖo ge le Fiɖagbe fiẽ. Míaɖe asi le ema ŋu ɖe

afima tututu, mikpɔea.
105 Aleke wòle? Enye ŋugbedodo na hamea koŋ, ŋugbedodo blibo
koŋ. Esɔ gbe.
106 Azɔ, azɔ míele ekpɔ ge esime woyɔ fũ vɔ la, wotre wo nu vaseɖe
ɣekaɣi? [Ƒuƒoƒea gblɔ be, “Vaseɖe xɔxɔ ŋkeke la dzi.”—Tala.]

Ame nenie le afisia xɔ Gbɔgbɔ Kɔkɔe? Mina míakpɔ miaƒe asiwo.
Amesiwo xɔ Gbɔgbɔ Kɔkɔe la sɔgbɔ wu amesiwo mexɔe o. Míedi be
míawɔ ɖeka kpli mí, nɔviŋutsu, nɔvinyɔnu. Ne miese nusi Wònye la
gɔme la, Enye…Enye Mawu ƒe Gbɔgbɔ si nɔ mia me, be wòawɔ Mawu
ƒe dɔwo.

Ɣesiaɣi si Mawu dɔ Eƒe Gbɔgbɔ ɖa ɖe Eƒe subɔlawo dometɔa ɖe
me, ɖe Eƒe nyagblɔɖila dometɔa ɖe me, ɖe Eƒe nufialawo dometɔa ɖe
me, ɖe Eƒe apostoloawo dometɔa ɖe me la, xexeame gbea wo kokoko.
Wobua wo tsukunɔwo kokoko, le agbenɔɣi ɖesiaɖe si nɔ anyi kpɔ la
me. Gɔ̃ hã esi Paulo tsi tre ɖe Agripa ŋkume la, egblɔ be, “Le mɔ si
woyɔ be kɔmama dzi…” Nukae nye kɔmama? “Tsukuku.” “Le mɔ si
amewo yɔna be tsukuku dzi, sukuluwo ƒe hatsotso, eyae nye mɔ si
dzi mesubɔa mía fofowo ƒe Mawu le.” [Nɔviŋutsu Branham ƒo asikpe
zi ɖeka—Tala.] Dzi le dzɔyem be magblɔ be mele wo me. Ẽ, amegã.
Nenemae. Dzi le dzɔyem be magblɔ be menye wo dometɔ ɖeka.
107 Azɔ, esi Gbɔgbɔ Kɔkɔe sia dze wo dzi la, Ewɔ wo lɔlɔm̃ewo ale
gbegbe be nusianu zu hamenu. Ele teƒea? Míatɔwo, míatɔwo, kadede
kae si! Míedzia ha ma ɣeaɖewoɣi, “Oo, kadede kae nye sia! Oo, Dziƒo
dzidzɔ kae nye sia!” Eyae ma. Wometsɔ ɖeke le eme o, wometsɔ ɖeke
le eme ne—ne ŋdɔ ʋu alo meʋu o. Womebia vovoba si wotsɔ flower
ɖo atsyɔ̃ na o.

“Azɔ, mele Gbɔgbɔ Kɔkɔe xɔ ge,” nenema amea ɖewo gblɔna
nam, “Am. Branham, ne nàka ɖe dzi nam be mazu hotɔdesu la, ne
nàka ɖe dzi nam be make ɖe ami vudowo ŋu la, eye ne make ɖe sika
kuƒewo ŋu la, eye ne ma—ma…” Mikpɔea, amewo fia nu nenema, ke
aʋatso nu fiam wole. Mawu medo nenem nuwo ŋugbe o.
108 Amea ɖe si xɔ Gbɔgbɔ Kɔkɔe la mefɔ le eme ne ɖe wòbia, alo
mabia abolo aɖu o. Mewɔ naneke nɛ o. Enye nuwɔwɔ si yina Dziƒo.
Mele…babla aɖeke mele eŋu le afisia o, kura o. Ele teƒe. Metsɔ ɖeke
le eme o. Nusianu nate ŋu ava, ate ŋu adzo, faa. Amewo nahe nya ɖe
eŋu, ahakoe faa. Ne ègabu wò asixɔxɔ hã, nuka wòawɔ na wò? Èle
wò mɔ dzi ɖota Ŋutikɔkɔe me! Aleluya! Wò ŋkuwo le Kristo dzi, eye
èle wò mɔ dzi. Matsɔ ɖeke le eme na nusi xexeame agblɔ o.

Eyae nye nusi Gbɔgbɔ Kɔkɔe nye. Enye Ŋusẽ, Enye Nutrenu,
Enye Akɔfala, Enye Nyaxɔɖamenula, Enye dzesi. Oo, míatɔwo! Enye
kakaɖedzi be Mawu xɔ wò.

Ɣeyiɣi nenie mexɔ? Esusɔ minuti enyi pɛ ko nam. Esɔ gbe. Mina
ma…Ŋɔŋlɔ kpukpui geɖewo le asinye le afisia. Nyemebui be mate ŋu
aɖo wo katã gbɔ o, gake mía—míadze agbagba awɔ míaƒe ŋutete.
109 Azɔ, ne Gbɔgbɔ yɔ amea ɖe me fũ vɔ la, ɖe wòle bɔbɔe bena
yometitiwo kple nuwo ana be wòagbugbɔ ɖe megbe eye…Azɔ,

megale bubu ge o, ekpɔtɔ nye Mawu ƒe vi, eyae wònye ɖaa si, elabena
wotre nuwò vaseɖe ɣekaɣie? [Ƒuƒoƒe la gblɔ be, “Vaseɖe xɔxɔ ŋkeke
la dzi.”—Tala.] Esɔ gbe. Nenemae Biblia gblɔ.
110 Azɔ, esi woƒo nusrɔl̃awo, heɖu fewu le wo ŋu, heko wo, kple nu
ɖesiaɖe vɔ la, wosusu be game su be yewoagaƒo ƒu hena ɣeyiɣi ʋeea
ɖe. Mina míakee le—le Dɔwɔwɔwo ta 4 lia me, eye míakpɔ esime
wo…nusi va dzɔ. Azɔ esia yi na mi amesiwo Xɔe xoxo. Dɔwɔwɔwo
ta 4 lia.

Azɔ, woƒo Petro kple Yohanes, hetsɔ wo de gaxɔ me, le esi woyɔ
dɔ hewɔ dɔyɔyɔ takpekpe le hamea ƒe agbo nu la ta. Ame nenie nya
nenema? Ŋutsua ɖe mlɔ anyi ɖe afima, si ƒe afɔwo tu ɖeƒomevie.
Mate ŋu azɔ o; eye wònɔ nenema ƒe blaene. Eye Petro to afima va
yina. Eye wògblɔ bena…edo eƒe kplu ɖa, be yeakpɔ nane si woatsɔ
de eƒe kplu la me nɛ, hena nuɖuɖu.

Eye Petro ɖe fia be yenye mawunyagblɔla si yɔ fũ kple Gbɔgbɔ
Kɔkɔe, gaa ɖeke menɔ esi o. Egblɔ be—ebe, “Klosalo kple sika mele
asinye o.” Mikpɔea, metsɔ ɖeke le eme na ema o. Gake enye nu—
nuwɔwɔ si ɖota Dziƒo. Oo, aleke gbegbe madi be ɣeyiɣi nanɔ mía si
be míanɔ ema dzi hena ɣeyiɣi ʋeea ɖe, mikpɔea. Enye amesi ɖota
Dziƒo. Ekpɔ akɔfafa. Exɔ Gbɔgbɔ la. Exɔ Ŋusẽ la. Ezɔ ɖe edzi hegblɔ
be, “Klosalo kple sika mele asinye o, gake nusi le asinye la mana wò.”

Ɖikekea ɖeke mele eme be ame la gblɔ bena, “Nukae le asiwò,
amegã?”

“Xɔse le asinye. Nane le nye dzi me si dze egɔme anɔ ŋkeke ewo
siwo va yi. Menɔ dziƒoxɔ la me le afima, eye kasia ko la, ŋugbedodo
siwo katã Mawu do…Mezɔ kpakple Yesu Kristo ƒe etɔ̃ kple afã. Meda
ɖɔ Kpakpli, hehe akpawo ɖe go. Mewɔ nu vovo siawo. Eye mekpɔ
Eyama wòyɔ dɔ dɔnɔwo. Me…Enɔ gbɔgblɔm nam kokoko be, ‘Fofo la
le Menye; ke ne medzo la, Ava nɔ mia me.’ Ale, nyemete ŋu sea egɔme
tsã o. Gake Egblɔ bena, ‘Azɔ, nyemekpɔ mɔ bena nàse egɔme o.’”

Màte ŋu ase nusiawo gɔme o; ɖeko nàxɔ wo. Nyemese egɔme
haɖe o. Ke wò hã megagblɔ nam be yese eme o; elabena, mèse eme
o. Mikpɔea? Eyata, nyemete ŋu se Eme o, nyemate ŋu aɖe Eme o;
gake, nu ɖeka si menya la, mexɔ Esia.

“Enyo, enyo,” miagblɔ be, “ema menye nunyaƒenumekuku tɔ o.”
Oo, kakaɖedzitɔe enyee.
111 Mikpɔ kekeli mawo ɖa. Esi Benjamin Franklin ke ɖe esia ŋu la,
egblɔ be, “Esu asinye.” Menya nusi su esi la o, gake esu esi. Eye medi
be amea ɖe nagblɔ nam fiẽ sia nusi lètriki dzo nye. Womenya nusi
wònye haɖe o, gake esu mía si. Amen. Ele teƒe. Amea ɖeke meli nya
nusi lètriki dzo nye o. Woate ŋu atrɔ asi le eŋu, awɔe kekelie, ana

wòabi dzo, ana wòawɔ dɔ. Gake enye—enye nusi dzonamɔw̃o nana,
mɔ̃ eve siwo le dɔ wɔm ɖedu nenema. Eyae nana esia, ke ema katã ko
wonya. Esia ana kekeli, eye ŋusẽ le eme.
112 Eye ema le abe Mawu ƒe Gbɔgbɔ ene. Ne èxɔ mɔ̃ ɖeka la, eyae
nye wò, eye mɔ̃ eveliae nye Mawu; eye nàna wòa kple eve woanɔ dɔ
wɔm ɖedu nenema, awɔ nane na wò. Esia le teƒe. Esia ana Kekeli. Esia
ana Ŋusẽ. Mènya nusi Wònye o, eye mèle enya ge gbeɖe nusi Wònye
o, gake nànya ne èxɔ Esia. Eyae nye nu ɖeka si ŋu kakaɖedzi le. Ke
Eli na wò. Enye tɔ wò. Enye kakaɖedzi. Esia le teƒe.

Nuka kekeli ma fiana? Enye kakaɖedzi. Enye kekeli la.
Azɔ de dzesi esia. Azɔa, mènya nusi Wònye o.

113 Gake amesiawo gblɔ bena, “Enyo,” wole…wogblɔ bena nu ɖeka
si yewonya lae nye be, “míenya bena wonye amemanyagbalẽwo.”
Bubu geɖe siwo nye “sukuluwo,” miele ekpɔma, abe alesi Germaniatɔ
sue la gblɔ be yenye ene. Mikpɔea? Ebe, “wonye amemanyagbalẽwo
kple ame masrɔñuwo. Gake wonɔ anyi kple Tɔƒodela ma, Atikpala
ma le afima, si woyɔ be Yesu, magblɔe na wò, elabena wole nu ɖeka
ma ke siwo Wòwɔ la wɔm.”
114 Eyae nye nusi Gbɔgbɔ Kɔkɔe la nye, enye Yesu si le agbe
le Tɔƒodela manyagbalẽ aɖe me, atikpala aɖe, alo ɖesiaɖe,
mawunyagblɔla manyagbalẽ, ɖesiaɖe si wònye ko. Enye amea ɖe si
di be yeanye ɖemanyala le xexeame nuwo me, eye yeana Yesu nava
ye me, Mawu ƒe Gbɔgbɔ, nutrenu la, Akɔfala la. Eya metsɔ ɖeke le
asixɔxɔ me o; nu ɖeka si dim wòle lae nye Mawu.
115 Esi Mawu nɔ ɖoɖo dem nuwo me la, Egblɔ be, “Mi Lewiviwo
katã, meyɔ mi hewɔ mi vɔsalawoe. Eye mia nɔviwo katã, to wuieve,
mamlewo kple…to wuiɖekɛ mamlewo woaxe nu ewolia na mi.”

“Ne miekpɔ yevutɔ kusi asiekɛ la, mitrɔ kusi ɖeka na Lewiviwo.
Ne miele miaƒe alẽwo xlẽm wova yina le—le xɔ gã me la, milé alẽ
ewolia. Nyemefɔ le eme ne enye suetɔ, alo gãtɔ, alo esi dami, alo ɖiku
tɔ o, eya la enye Lewiviwo tɔ.

“Azɔ, Lewiviwo, ne miexɔ esia katã la, ekema, miawo hã, miɖe
ewolia na Aƒetɔ. Miawɔ numeme si woanyẽ, numeme si woakɔ ɖe dzi,
kple numeme vovovowo. Miaɖe ewolia na Aƒetɔ.”
116 Egblɔ be, “Mose, na wò la, Nyee nye tɔwò.” Oo, míatɔwo! Egblɔ
be, “Nyee nye wò gome si aɖi kɔ na wò.”

Eye numae nye Gbɔgbɔ Kɔkɔe na Hame la egbe. Klosalo kple sika
mele asinye, gake Gome aɖe le asinye si ɖia kɔ. Aleluya! Sukudede la,
bebli hafi mate ŋu axlẽ nye Agbalẽ, gake Gome si ɖia kɔ la le asinye.
Esia nyo ŋutɔ. Dɔkta ɖaseɖigbalẽ la, ɖeke mele asinye o; Ph.D alo LD,

alo bubua ɖeke o. Gake nu ɖeka le asinye, eyae nye Gome si ɖia kɔ
la. Eyae nye Gome si dim mele. Eyae nye Gome si Mawu di be wòanɔ
asiwò. Tsɔ nu xoxoe mamle siawo ƒu gbe, bubu siawo katã kple nu
bubu ɖesiaɖe, eye nàzɔ va axɔ Mawu ƒe dzidzeme ƒe Gome la.
117 Elabena, nusi nèkpɔ le anyigba sia dzi la, nàgblẽe ɖe afisia
ne èdzo. Gake ne Gome si ɖia kɔ ma le asiwò la, Akplɔ
wò yi kakaɖedzitɔe. Míeɖena dedienɔnɔ gadzɔdzɔ, egbe, nana
ameɖiɖigbɔkpɔla. Mina míaxɔ Mawu ƒe Gome si ɖia kɔ la, eye míaxɔ
Dziyiyigbɔ-Kpɔla tsɔwu be míaxɔ ameɖiɖigbɔkpɔla. Minyaa, woa
kple eve wole dɔ wɔm.
118 Azɔ mina míakpɔ.

…esi woɖe asi le wo ŋu la, woyi ɖe ame mamlewo gbɔ…
Menye woyi ɖe nunɔlawo gbɔ o. Mikpɔea, esiae fia be Nua su

wo si. Womegatrɔ yi ɖe nu xoxotɔ, fafɛ, yɔyrɔ ma gbɔ ake o, gbeɖe;
agbugbɔ ayi agblɔ be, “Azɔ mikpɔ afii nusi wotu kpli mí ɖa!” Gbeɖe,
gbeɖe. Zɔhɛwo le woa ŋutɔ si. Wonɔ abe ame wuievea ɖewo ko nɔ
afima, gake ema nye zɔhɛ gbogboa ɖe, ameha suea ɖe ko.

…esi woɖe asi le wo ŋu la,…
Le wo ƒoƒo kple nyagbegbe na wo megbe, gblɔ bena, “Ne

mieganyrɔ̃ ame le Yesu ƒe Ŋkɔ ma dzi ke pɛ!” Alo, oo, medi be magblɔ
be…Enyo, esia sɔ gbe. Mikpɔea? “Ne miegaɖe gbeƒã le Yesu ƒe Ŋkɔ
ma dzi pɛ la, nu ɖesiaɖe si miawɔ la, míalé mi!”
119 Egblɔ be, “Whew, ema nye nyagbegbe koŋ loo. Ago míayi ɖe
nɔvi mamleawo gbɔ.” Oo, mɔ lae nye ma. Le ŋusẽ ƒe ɖekawɔwɔ me.
Le ɖekawɔwɔ me la ŋusẽ li. Ebena, “Mina míayi ɖe nɔvi mamleawo
gbɔ ne míakpɔ nusi míate ŋu awɔ.”
120 Azɔ wo katã woƒo ƒu eye wonɔ numetoto vovovoawo gblɔm.

…esi woɖe asi le wo ŋu la, woyi ɖe wotɔwo gbɔ, eye wogblɔ
nusiwo nunɔla gãwo kple dumegãwo gblɔ na wo la na wo.
Eye esi wose esia la, wokɔ woƒe gbewo yi dzi na Mawu kple

tame ɖeka,…
Azɔ miɖo to nusi wogblɔ la. Milé ŋku ɖe eŋu, milé ŋku ɖe wo

ŋu, menye ɖe wotrɔ yi hegblɔ be, “O…” nu aɖe kple ekeme sigbe,
“O Aƒetɔ, Eve mí ŋutɔ…” Kura o. Wokpɔ ɖeɖe xoxo. Woxɔ Gbɔgbɔ la
xoxo. Agbe Mavɔ su wo si xoxo.

…wokɔ woƒe gbe yi dzi…kple tame ɖeka, hegblɔ be, Aƒetɔ,
wòenye Mawu,…
Amen! Ɖeko melɔ̃ esia, Nɔviŋutsu Palmer. Melɔ̃ esia.

…wòenye Mawu (míenya nenema) si wɔ dziƒowo, kple
anyigba, kple atsiaƒu, kple nusiwo katã le eme la:
Wòegblɔ to wò dɔla Dawid ƒe nume…bena,…

121 Azɔ milé ŋku ɖe eŋu, wò ya nàtrɔ va afima, agblɔ be, “Azɔ, menye
ɖe míe…” Azɔ nàyi afima agblɔ be, “Enyo, azɔ, Aƒetɔ, azɔ lala vie
le afisia. Ɖeko wole fewu ɖum le ŋunye loo!” Ɖe Megblɔ be wole
ewɔ ge oa?

“Amesiwo katã nɔ agbe nyuie le Kristo Yesu me la woakpɔ
yometitiwo tsã.”

“Enyo, minyaa, nye aƒetɔ gblɔ nam be ne yelem pɛ…” Ɖe
womegblɔ be wole gbɔgblɔ ge nenema oa? “Enyo, minyaa, wokplɔm
yi ɖe ʋɔnu nyitsɔ si va yi, kuɖe Eŋuti.”
122 Ɖe Eyama megblɔ be, “Woakplɔ mi ayi fiawo kple dziɖulawo
ŋkume, ɖe Nye Ŋkɔ ta o mahã. Migabu nusi miagblɔ la ŋuti o, elabena
menye miawoe le nu ƒo ge o”? Mekpɔ numa va me nyitsɔ si va yi.
“Gbɔgbɔ Kɔkɔe si le mewò lae; Eyae le nu ƒo ge.” Mikpɔea, “Eyamae.”
Esia le teƒe. Esɔ gbe. “Migabu nusi miagblɔ la ŋu o.”

Aƒetɔ, to…Wòegblɔ to wò…dɔla Dawid ƒe nuyi dzi bena,
Nukata trɔs̃ubɔlawo dze agbo, eye dukɔwo le nu dzodzrowo
ŋu bum?
Anyigbadzi fiawo tsitre, eye dziɖulawo…ƒoƒu ɖe Aƒetɔ la, kple

eƒe Kristo la ŋuti.
…nyateƒee, Aƒetɔ, wotso ɖe viwò kɔkɔe Yesu amesi èsi ami

na la ŋu, Herodes kple Pontio Pilato, kpeɖe Trɔs̃ubɔlawo ŋu,
kple Israel ƒe dukɔ la,…woƒo ƒu,
Bene woawɔ nusi wò asi de adaŋu heɖo ɖi doŋgɔ be woawɔ

la.
Oo, míatɔwo! Melɔ̃ esia. “Aƒetɔ, ɖeko wole nusi tututu Wò

egblɔ be woawɔ la wɔm.” Nuka Biblia gblɔ? “Le ŋkeke mamleawo
me la, fewuɖulawo lava; dadalawo, ɖokuidoɖedzilawo, amesiwo
lɔã hadzedze wu esi woalɔ̃ Mawu; ƒoƒosegbãlawo, ameŋuzɔlawo,
amesiwo mete ŋu ɖua wo ɖokui dzi o, amesiwo melɔã ame nyuiwo
o; amesiwo si mawusosroɖa ƒe nɔnɔme le, gake wogbe…” Womeyi
dzi afima hexɔ Ŋusẽ kpɔ o: “…emegbe ne Gbɔgbɔ Kɔkɔe sia va dzi
wò la.” “Mawusosroɖa ƒe nɔnɔme le wo si, gake wogbe eƒe ŋusẽ: te
ɖokuiwò ɖa tso amesiawo gbɔ.” Eyae nye nusi Gbɔgbɔ Kɔkɔe nye.
Mikpɔea?

…nusi woɖo ɖi…be woawɔ.
…azɔ, Aƒetɔ, kpɔ woƒe nyanyrã ɖa: eye—eye nàna be wò

dɔlawo, bena míatsɔ dzideƒo agblɔ wò nya,

Oo, melɔ̃ esia! Miɖe kokloƒu ma ɖa, eye miatsɔ dzimeƒu vavã ɖo
afima. Azɔ milé ŋku ɖe afisia ŋu.

…be míagblɔ wo nyawo,
Do wò asi ɖa be nàyɔ dɔ;…

Oo, nɔviŋutsu! Gbɔgbɔvɔw̃o mekuna o, gake Gbɔgbɔ Kɔkɔe hã
mekuna o. Mikpɔea?

…Do wò asi ɖa nàyɔ dɔ;…bena míawɔ dzesiwo kple
nukunuwo to viwò kɔkɔe Yesu ƒe ŋkɔ dzi.
Mikpɔ nusita wonɔ nya hem ɖo, alo oa? Wogale numa ke wɔm

egbe, gake viɖea ɖeke mele esia ŋu o.
Ke esi wodo gbe ɖa vɔ la, teƒe si woƒo ƒu ɖo la ʋuʋu; eye wo

katã woyɔ kple Gbɔgbɔ Kɔkɔe, eye…wogblɔ Mawu ƒe nya kple
dzideƒo.

123 Whew! Míatɔwo! Nane su wo si esime wolia yi dzi afima, alo oa?
Ŋugbedodo la gblɔ be eyae nye nusi Gbɔgbɔ Kɔkɔe la nye, be wòana
wò dzideƒo, be wòana wò akɔfafa, be woatre nu wò, be wòana dzesi
wò. Oo, míatɔwo!
124 Miɖo to. Oo, edzrom be ɣeyiɣi nanɔ mía si, míate ŋu ayi kple
Filipo ɖe Samariatɔwo gbɔ. Le Dɔwɔwɔwo ta 8:14 me; mi katã
miele eŋlɔm daɖi. Wokpɔ dzidzɔ gã, esi wokpɔ dɔyɔyɔ dzɔtsuwo, eye
wonyrɔ̃ wo le Yesu Kristo ƒe Ŋkɔ me xoxo. Gake wodɔ ame ɖoɖe
Yerusalem, be woakplɔ Petro vɛ; eva heda asi ɖe wo dzi, eye woxɔ
Gbɔgbɔ Kɔkɔe. Dɔwɔwɔwo ta 8:14.
125 Trɔs̃ubɔlawo, wo dometɔ ɖeka ƒe ŋkɔe nye Kornelio. Enye ame
nyuia ɖe, si xea eƒe nu ewoliawo, si tu gbedoxɔ na dukɔa, si dea bubu
Mawu ŋu, si vɔã Mawu; ame nyuia ɖe, Presbiteriantɔ, Metodistetɔ,
Baptistetɔ nyuia ɖe, alo eɖe ko, mikpɔea, enye ame nyuia ɖe. Gake
gbeɖeka la, Mawu gblɔ be, “Enye ame nyuia ɖe; eyata ɖeko madɔe
ɖoɖe takpekpea ɖe me. Mana nye mawunyagblɔla si le afii la nagblɔ
nya nɛ kuɖe Eŋuti.” Esɔ gbe.

Ale wòkpɔ ŋutega, gbɔ be, “Heyi Yope, eye nàkpɔ amea ɖe le
afima si ƒe ŋkɔe nye Simon, kpegbalẽtala. Eye amea ɖe li, Simon
Petro, si le xɔ me. Mina wòava afisia; eyae agblɔ mɔ la afia wò,
elabena exɔ nane.”
126 Eye esime Petro nɔ tsitre ɖe afima…Eye Kornelio le didim be
yeasubɔ mawunyagblɔla la. Edii vavã. Gake Petro gblɔ bena, “Tsi tre.
Nye hã menye ame abe wò ke ene.”

“Eye esime Petro gale nu ƒoƒo dzi le Nya siawo ŋu,” alesie wotrɔ
yi megbe, le gɔmedzedzea me…Numawo ke ŋu mele nu ƒom le, alesi
Mawu do ŋugbe be yeatrɔ Gbɔgbɔ Kɔkɔe la akɔ ɖi. “Esime wògale

Nya siawo gblɔm la, Gbɔgbɔ Kɔkɔe la dze ɖe wo dzi.” Whew! Ẽ ɖe.
Nusiae Gbɔgbɔ Kɔkɔe la nye, amesi Wotsɔe na. Kakaɖedzitɔe. “Ke wo
katã woyɔ fũ kple Gbɔgbɔ Kɔkɔe la.”
127 Azɔ mide dzesi le Efesotɔwo me, nɔviŋutsu Baptistetɔ aɖe li.
Gbã la enye senyala, dzeaɖaŋu, amesi ƒe tagbɔ ɖa, si nya se la;
ame gã aɖe, agbalẽnyala aɖe. Gbeɖeka enɔ Biblia xlẽm, eye wòkpɔ
le afima be ele be amea ɖe nava si ŋkɔ woayɔ be Mesia. Eye esi
wòwɔ esia la, nukaŋutie, edze toɖoɖo Yesu sia ŋunya, eye wògblɔ be,
“Mexɔ nyaƒoɖame nu. Eye mele nye xɔse me ʋum le amewo ŋkume
bena Yesu eyae nye Kristo, Mawu Vi la.” Enye Baptistetɔ akuaku. Le
afisia la ele eƒe mɔ dzi yina, “Mele me ʋum le amewo ŋkume bena
Yesu enye Kristo la.” Edze be wòawɔe ale gbegbe be Mawu yɔe na
subɔsubɔdɔ. Mawu aƒo nu na dzi si toa nyateƒe ɣesiaɣi.
128 Eye le afima la avɔgbadɔwɔla xoxo suea ɖe nɔ afima si ŋkɔe nye
Akwila kple Priskila, ŋutsu aɖe kple srɔã. Wonye avɔgbadɔwɔlawo.
Dɔwɔwɔwo ta 18 lia, ƒo nu tso eŋuti na mi. Paulo, woawo nye exɔãwo.
Woxɔ Gbɔgbɔ Kɔkɔe to Paulo ƒe asi kple eƒe nufiafia dzi.

Wose be nyɔnyɔã ɖe nɔ edzi yim le afima, eyata woyi afima.
Wonye ame ewo alo wuieve ko siwo yi ɖe takpekpea me. Eyata eyi
afima be yeakpɔ nu, eye wòɖo to mawunyagblɔla sia le gbeƒã ɖem,
kple eƒe dzi ƒe anukwareɖiɖi. Egblɔ bena, “Minyaa, mexɔe se be aɖo
to Nyateƒe la.”

Ale esi takpekpe la wu nu la, eyɔe yi avɔgbadɔ la ƒe megbe, hegblɔ
bena, “Kpɔ ɖa, nɔviŋutsu suea ɖe si kɔkɔ aleke, Yudatɔ sue ŋɔti-glɔmɔ̃
aɖe le mía si, ke, gake ne eya va la, afia Mawu ƒe Nya la wò, eme
nakɔ nyuie.” Enyo, le ɣeyiɣi aɖe megbe la…
129 Paulo nɔ gaxɔ me le gaƒoƒo ma tututu me. Teƒe dziŋɔ̃ aɖe ekem
na mawunyagblɔla egbetɔa, alo oa? Gake enɔ gaxɔ me, eye Aƒetɔ lae
kplɔe yi afima. Ale esi anyigbaʋuʋu va, hena be gaxɔ la nyekpo vɔ la,
ekplɔ gaxɔdzikpɔla kple eƒeme tɔwo yi ɖanyrɔ̃ wo katã, le Aƒetɔ Yesu
Kristo ƒe Ŋkɔ me, eye wòdzo, yi ɖe afima.

Ke ɖeko wònya gbɔgbɔvɔ̃ aɖe do go le nyɔnuvi suea xoxoa ɖe
me, si le afa kam le anyigbe afima. Eye, ale, wonɔ ga kpɔm geɖe
to nyɔnuvi la dzi, ale ɖeko wòklo nu le woƒe fimɔnu la dzi, eyata
wotsɔe de gaxɔ me ɣemaɣi ɖe numa ta. Ke Aƒetɔ la na gaxɔ la nyekpo,
elabena ame hatsotso aɖe le Esi le afima ase Nyateƒe la. Miate ŋu abla
Mawu ƒe Nya o. Ele…Ɖesiaɖe wòanye hã, màte ŋui o. Ɖeko mète ŋu
le ewɔ ge o.
130 Eyata eyi afima afisi ŋutsu ma le. Eye Akwila kple Priskilla,
ɖewohĩ sandwich aɖewo le wo si. Eye enumake esi woɖu
sandwichiawo vɔ la, wogblɔ be, “Míayi ɖe nyɔnyɔ̃ takpekpe la.”

Paulo nɔ anyi ɖe afima lé eƒe awuʋlaya ɖe asi, heɖo to Baptiste
mawunyagblɔla sia ɖe gbeƒã.

Egblɔ be, “Enyo ŋutɔ, nusi èɖe gbeƒã la, gake nu geɖe fũ li wu
Ema.” Ebe, “Medi be mabia biabia aɖe wò se, Dk. Apolo. Ɖe miexɔ
Gbɔgbɔ Kɔkɔe esime miexɔe sea?”

“Oo,” egblɔ be, “mímenya ne eli hã o. Nuka yɔm nèle be, ‘Gbɔgbɔ
Kɔkɔe’? Míenye Baptistetɔwo.”

Ebe, “Aleke nèwɔ nya be mienye Baptistetɔwo?” Mikpɔea?
“Enyo, wonyrɔ̃ mí. Yohanes ƒe nyɔnyrɔ̃ ko míenya.”
Egblɔ be, “Eya nyrɔ̃ ame na dzimetɔtrɔ ko, henɔ gbɔgblɔm be

‘woaxɔ Amesi gbɔna la dzi se,’ eyae nye Yesu Kristo.”
Eye esi wose esia la, wona wogbugbɔ nyrɔ̃ wo, le Yesu Kristo

ƒe Ŋkɔ me. Eye Paulo da eƒe asiwo ɖe wo dzi, eye Gbɔgbɔ Kɔkɔe la
va wo dzi, eye woƒo nu kple aɖeyeyewo hegblɔ nya ɖi. Egblɔ be,
“amesiame ko.”
131 Azɔ, azɔ, aleke míele ewɔ ge? Medi be magblɔ nane na mi, ekema
ma…Míawu enu, elabena, ele, megblɔ na mí be maɖe asi le mia ŋu
kaba. Minya nusi Gbɔgbɔ Kɔkɔe la nye. Na fiẽ sia ƒe Ŋɔŋlɔ mlɔetɔa
la…bubu geɖewo gale asinye le afisia, gake ele na mi be míagblẽ
esia ɖi. Mina míakee ɖe Korintotɔwo I 12. Ke emegbe míaxlẽ esia,
eye emegbe mía—míakpa. Esɔ gbe. Korintotɔwo Gbãtɔ, ta 12 lia.

Ame nenie xɔ Paulo Kɔkɔe ƒe nufiafia dzi se? [Ƒuƒoƒea gblɔ be,
“Amen.”—Tala.] Kakaɖedzitɔe! Egblɔ, le Galatiatɔwo 1:8 me be,
“Ne Mawudɔla aɖe fia nane si to vovo la, nezu busu,” ʋuu wòazu
mawunyagblɔla. “Ne Mawudɔla aɖe ɖi tso Dziƒo va fia nane si to vovo
la, nezu busu.” Mikpɔea, gaɖo naneke awɔ le eŋu o.
132 Azɔ milé ŋku ɖe esia ŋu, Korintotɔwo I 12. Ame—ame nenie nya
be ele be míanɔ Kristo me hafi ate ŋu akpɔ gome le tsitretsitsi me,
elabena Eƒe Ŋutilã ye Mawu do ŋugbe be yeafɔ ɖe tsitrea? [Ƒuƒoƒea
gblɔ be, “Amen.”—Tala.] Mɔnu bubua ɖeke meli o. Mɔnu bubua ɖeke
meli, nenye be èle Kristo godo o.

Miate ŋu akpɔ megbe afisia axɔ Edzi se, agblɔ be, “Kakaɖedzitɔe,
mexɔ Edzi se. Eyae nye Mawu ƒe Vi la.” Enyo, nɔvinyeŋutsu, mesɔ
gbe ana asi wò ne ègblɔ nenema. “Mexɔ Eyama dzi se. Maʋu Eyama
me abe nye Ɖela ene.” Ema nyo ŋutɔ, gake kokoko la mèle Eyama
me o. “Mana asi kple mawunyagblɔla. Maʋu nye nuvɔw̃o me.” Ema
mefia kokoko be èle Eyama me o.
133 Azɔ milé ŋku ɖe ŋu, mikpɔ nusi Paulo gblɔ la ɖa, alesi miage ɖe
Kristo me. Aleke wole mia nya ge abe aʋatsotso? Abraham la, wonae

dzesi. Miɖo to esia azɔ, Korintotɔwo I ta 12 lia, eye mina míadze
egɔme tso kpukpui 12 lia dzi.

Elabena alesi ŋutilã ɖeka li, eye ŋutinu geɖewo li nɛ, ke…
ŋutilã ɖeka sia ŋutinuwo katã, ne wosɔ gbɔ geɖe hã la, wonye
ŋutilã ɖeka la: nenema kee nye Kristo hã. (Memã o. “Ɖeka!”)
Miɖo to. “Elabena to hame ɖeka mea”? Ame nenie exlẽm kplɔm

ɖo? “To asinana ɖeka mea”? “To tsi ɖeka mea”? Gbeɖe. Ekema amea
ɖe le vodada me.

“To Gbɔgbɔ ɖeka me!” Enye ŋɔŋlɔd̃zesi gã? Emae nye, “Gbɔgbɔ
Kɔkɔe,” ekem. Mikpɔea?

…to Gbɔgbɔ ɖeka me wonyrɔ̃ mí katã bena míanye ŋutilã
ɖeka, míeɖanye Yudatɔwo alo Trɔs̃ubɔlawo, míeɖanye kluviwo
alo ablɔɖeviwo o; eye wotsɔ Gbɔgbɔ ɖeka kpe na mí katã.

134 Kristo ƒe ŋutilã nye Gbɔgbɔ ɖeka, afisi ŋutinu ɖesiaɖe le, tso
Pentekoste dzi vaɖo fifia, míeno Wein yeye ɖeka ma, Gbɔgbɔ Kɔkɔe
ɖeka ma, si nana emetsonu mawo ke. Aleke míawɔ esiae? “To Gbɔgbɔ
ɖeka me.”

Enye Mawu ƒe agbo si le nuvo, Gbɔgbɔ Kɔkɔe la. Nuka Wònye?
Enye Mawu ƒe agbo si le nuvo. Enye dzesi. Enye nutrenu. Enye
Nyaxɔɖakɔla. Enye Nyaxɔɖamenula. Enye kakaɖedzi. Enye dzudzɔ.
Enye ŋutifafa. Enye dɔmenyonyo. Enye dɔyɔyɔ. Enye Agbe. Enye—
Enye Mawu ƒe agbo si le ʋuʋu na nusiawo katã. Enye Mawu ƒe agbo
si ʋuʋu yi Kristo me, esi wɔ…

Mawu ɖo kpe edzi bena Yefɔ Yesu ɖe tsitre tso amekukuwo dome,
kple amesiwo ku le Kristo me la Mawu akplɔ wo vɛ kple Eyama le
tsitretsitsi me. “Migawɔ naneke si ave Gbɔgbɔ Kɔkɔe la o amesi me
wotre mia nu le ɖe Kristo me vaseɖe miaƒe xɔxɔ ŋkeke la dzi.” Whew!
Ame nenie xɔe se? [Ƒuƒoƒe la gblɔ be, “Amen.”—Tala.]
135 Nuka enye Kristo? Nuka enye Gbɔgbɔ Kɔkɔe? Menye nane
si amewo kona o. Enye nane si amewo kona; gake menyee, na
xɔsetɔ ya o.

Na dzimaxɔsetɔ! Edzrom be makpɔ kwasiɖa legbe eve alo etɔ,̃
Madi be matsɔ etsɔ fiẽ agblɔ nusi Wònye na dzimaxɔsetɔ la na mi.
Miɖe mɔ nam mato eme kabakaba, hena ɣeyiɣia ɖe ko. Enye nu
ɖikokoe. Enye mɔtetre. Enye nuklikpe. Enye ku. Enye kaklã Mavɔ tso
Mawu gbɔ. Ɖeko nyemate ŋu asusu nusiwo Wònye na dzimaxɔsetɔ o!
136 Miɖo ŋku dzi, tsidzadza si ŋu dzimaxɔsetɔwo ɖu fewu le la,
enye tsidzadza ma ke si ɖe Noa kple eƒe ƒome la. Mikpɔea? Gbɔgbɔ
ma ke, Gbɔgbɔ kɔkɔe si ŋu amewo le fewu ɖum le hegblɔ be enye
“tagbɔkuku, kple sukuluwo ƒe hatsotso, Enye aɖaʋadzedze,” Enye

numa ke si akɔ Hame la dzoe eye Wòakɔe yi dzi le ŋkeke mamleawo
me; ahe ʋɔnudɔdrɔ̃ va dzimaxɔsetɔwo dzi. Esia le teƒe. Emae nye nusi
Gbɔgbɔ Kɔkɔe la nye.
137 Woayra amesiwo…Miɖe mɔ magblɔ esia, le nye dzi ƒe
anukwareɖiɖi me. Woayra amesiwo dɔ kple tsikɔ le wuwum ɖe Eŋu,
elabena woayɔ fũ.
138 Etsɔ zã la míele nu ƒo ge kuɖe alesi, nusi Wòwɔna ne Eva ŋuti.
139 Azɔ, ame nenie le afisia alɔ̃ be yeaxɔ Gbɔgbɔ Kɔkɔe la, eye wòdi
be amea ɖe nado gbe ɖa ɖe ye ta, be yeakpɔ Kekeli la?

Minyaa “nusi Wònye.”
Azɔ, etsɔ fiẽ la, míele ekpɔ ge, “nusi Wòwɔna.”

140 Eye emegbe zã si akplɔe ɖo la, nye, “alesi woaxɔ Esiae.” Emegbe
míayɔ amewo ge ɖe eme, afia nu wo, eye akplɔ wo enumake age ɖe
xɔawo me eye woalala le afima, ne anye axɔ Krismas ƒe ɣeyiɣiawo
katã hã, esɔ gbe, vaseɖe esi Gbɔgbɔ Kɔkɔe la nava. Míele tete ge ɖe
Eŋu le Biblia ƒe gɔmeɖoɖo, nyuie ŋu. Míele tete ge ɖe Eŋu axɔ Esia
alesi ko Mawu do Eŋugbe, eye Wòdza le gɔmedzedzea me. Be míawɔe
nenema tae míele afisia ɖo. Me…Mewɔ naneke nusi amea ɖe agblɔ
o, míele…

Mawu ƒe Nya la nye…xɔ nɔƒe gbãtɔ le nye dzi me. Esia le teƒe.
Eye medi nusi Mawu dzra ɖo ɖi nam. Ne nu bubu gali wu ma la, ʋu
Dziƒo nu, Aƒetɔ, elabena nye—nye dzi le ʋuʋu ɖi na exɔxɔ. Ele teƒe.
141 Ame nenie di Esia? Azɔ mikɔ miaƒe asiwo ɖe dzi, miagblɔ be, “Do
gbe ɖa ɖe tanye.” Azɔ, esime miaƒe asiwo, kpɔtɔ le dzi la.

Fofo Dziƒoʋĩtɔ, míefia nu eteƒe didi. Ke Wò Gbɔgbɔ le afisia.
Asiwo le dzi le yame azɔ. Eye wonya nusi Wònye, wose nusi Gbɔgbɔ
Kɔkɔe la nye gɔme. Medo gbe ɖa, Mawu, bena hafi takpekpe sia nawu
nu la, bena asi ɖesiaɖe si le afisia nakɔ ɖe dzi be yewoxɔ Esia. Neva
me dzro, Aƒetɔ.
142 Míedo gbe ɖa ɖe wo ta. Míebia be Nàyra wo, eye nàtsɔ woƒe dzi ƒe
didi na wo. Kpɔ woƒe asiwo ɖa, Aƒetɔ. Wolɔ̃ Wò. Wole Edim. Wonya
be yewomate ŋu ayi…Etsɔ fiẽ, ne Nàkpe ɖe ŋunye la, Aƒetɔ, míate ŋu
aɖo kpe dzi le Ŋɔŋlɔa me bena womate ŋu ayi Kɔkɔdzoe me gbeɖe
Eya manɔmee o. Eyata medo gbe ɖa, Fofo, bena Nàna wo dɔwuame
kple tsikɔwuame, ale bena woate ŋu ayɔ fũ. Mele wo tsɔm ɖo ŋku
Wò me azɔ, Fofo. Eye, na yayra siawo wo dzro, esi míebiae le Yesu
ƒe Ŋkɔ me. Amen.

Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

143 Medi be magblɔ nya sia hafi míagadzii. Medi be mado go kple
osɔfowo ƒe hatsotso si le xɔa me afisia, Fiɖagbe fiẽ, hafi takpekpea
nadze egɔme, mikpɔea, Fiɖagbe fiẽ. Me…

Mikpɔ nusi mele agbagba dzem be mawɔa? Be mafia nusi Wònye,
alesi woate ɖe Eŋu kple alesi woabui; Ekema miava ŋkuagbatɔe o,
anɔ nane dzi ƒom o. Susu ma tae nyemebia esia zã sia me o. Medi be
mianya nusi Wònye. Enye ŋugbedodo. Enye nutrenu. Enye Akɔfala.
Enye kple bubuawo.

Ekema, etsɔ si gbɔna fiẽ kple fiẽ si agava la, ekema míadze egɔme
enumake, tso afima yi, vaseɖe esi Wòava. Mègatsɔ ɖeke le eme na
alesi woadidi o; míanɔ anyi vaseɖe esime. Kɔ wò dzi ŋu. Matrɔ̃ kɔ ɖe
dzi si medza o la me kpɔ gbeɖe o. Misɔ gbe, Minɔ klalo, eye Ana esia.

Melɔ̃ Nɛ, Melɔ̃ Nɛ (Mina míakɔ míaƒe asiwo ɖe dzi
azɔ)

Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

Kplɔla gblɔ fifi laa, eye míelɔ̃ ɖe dzi, bena etsɔ fiẽ la míele egɔme
dze ge le ga adre boŋ wu ga adre kple afã. Eye ema ana be maɖe asi
le mia ŋu ga anyi kple afã tsɔwu ga asiekɛ. Le ga adre kple af-…Le ga
adre kple afa la hadzidzi subɔsubɔ adze egɔme, etsɔ fiẽ. Madze nye
Gbedeasia gɔme ga adre kple afã.

Melɔ̃ Nɛ,
Mina míatsɔ míaƒe takuviwo eye míaʋuʋui Nɛ.

Melɔ̃ Nɛ
Ɖeko nàgbã gotanuwɔwɔ la azɔ!

Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

Esɔ gbe, miaƒe kplɔla azɔ, Nɔviŋutsu Neville. 

Dzenawo katã nye etɔ. Woate ŋu ata agbalẽ sia le ame ŋutɔ 
ƒe agbelẽtam dzi hena eŋudɔ wɔwɔ na ame ɖokui alo na 
emamã, femaxee, sigbe Yesu Kristo ƒe Nyanyuie kaka ƒe 
dɔwɔnu ene. Womate ŋu adzra agbalẽ sia loo atae le agbɔsɔsɔ 
gã me, adae ɖe website dzi alo aƒo tee ɖe ma ɖe me daɖi 
be woagava tsɔe, alo aɖe egɔme ɖe gbe bubuwo me, alo azãe 
atsɔ bia gae mɔɖeɖe si woŋlɔ maxɔmaxɔ tso Voice Of God 
Recordings gbɔ o ®.

Hena nananyanya bubu geɖewo alo nu bubu geɖewo ƒe xɔxɔ 
la, taflatse miŋl nu na:

Voice Of God Recordings

